
 
ᐱᒋᐊᕐᑐᖅ:   ᓄᕙᐃᕙ 2007 
ᒪᒃᐱᒐᖅ 1 16-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

   
 ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ 
 
 ᐅᖓᕙᕆᐊᖅᑕᐅᓯᒪᔪᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᒃᓴᐃᑦ ᐊᑐᐊᒐᖓ 

 
 

ᐊᑐᐊᒐᐅᑉ ᐅᖃᖅᓯᒪᓂᖓ 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᑲᔪᖃᑦᑕᕐᓂᐊᖅᑐᑦ ᐃᓚᐅᑎᑕᐅᔪᓐᓇᖅᑐᓄᑦ ᐃᓄᖕᓄᑦ 
ᓄᓇᕘᒥᐊᑕᕐᓄᑦ ᐋᓐᓂᐊᕐᕕᓕᐊᖅᐸᒃᑐᓄᑦ ᐱᔨᑦᑎᕋᖅᑕᐅᔭᕆᐊᖃᓕᖅᐸᒃᑐᓄᑦ ᓄᓇᕗᒥ ᐋᓐᓂᐊᖅᑐᓕᕆᓂᕐᒧᑦ 
ᓇᓪᓕᐅᒃᑯᒫᑎᒍᑦ (ᐊᐅᒃᑕᔫᑦ) ᖄᒃᑲᓐᓂᐊᒍᑦ.   
 
ᒪᓕᒐᒃᓴᖏᑦ 

 
ᐅᓇ ᐊᑐᐊᒐᖅ ᐅᑯᓄᖓ ᒪᓕᒐᒃᓴᖏᓐᓂᒃ ᑐᙵᕕᖃᖅᑎᑕᐅᕗᖅ: 
 

1. ᑖᓐᓇ ᐱᓕᕆᕝᕕᒋᔭᐅᔪᖅ ᐊᖏᒻᒪᕆᒃᓯᒪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᑯᓂᖓ, ᐱᔨᑦᓯᕐᓂᖅ - 
ᐱᔨᑦᑎᕋᕐᓂᕐᒧᑦ,  ᐃᓅᖃᑎᒌᑦᓯᐊᕐᓂᕐᒧᓪᓗ - ᐃᒃᐱᒋᔭᖃᑦᑎᐊᕐᓂᖅ ᐊᓯᒥᒃ. 

2. ᐊᑭᖏᑦ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᒧᑦ ᐱᕙᓪᓕᐊᔭᕆᐊᖃᕐᓂᕐᒧᑦ ᓄᖅᑲᖓᓕᕈᑕᐅᔭᕆᐊᖃᙱᓚᖅ 
ᓄᓇᓕᖕᓄᑦ ᓄᓇᕘᒥ, ᐱᓗᐊᙳᐊᕐᓗᓂ ᐃᓐᓇᕐᓄᑦ, ᓄᓇᖃᖅᑐᓄᑦ ᐋᓐᓂᐊᖃᑯᑖᓕᖅᐸᒃᑐᓄᑦ 
ᐊᔪᕈᑎᒋᓕᖅᖢᒍᓗ, ᐃᓄᖕᓄᓪᓗ ᓄᖒᑦᑎᓯᒪᓕᖅᑐᓄᑦ ᐊᓯᖏᓐᓂᙶᖅᑐᓂᒃ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᒃ 
ᐃᑲᔫᓯᐊᒃᓴᓂᒃ.  

3. ᑕᒪᕐᒥᑦᑎᐊᖅ ᐱᓕᕆᐊᖑᕙᒃᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ ᐊᑐᖅᐸᒃᑕᖏᑦ 
ᐃᑲᔪᖅᑐᐃᕙᒃᐳᑦ ᐊᑐᒐᒃᓴᒥᒃ ᓯᕗᓪᓕᖅᐸᐅᑦᑎᐅᔾᔨᕙᒃᑐᓂᒃ ᐃᓄᖕᓂᒃ. 

4. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᐊᖃᓴᖁᑎᒋᕙᒃᑕᖏᑦ ᐋᖅᑭᒃᓱᖅᓯᒪᓪᓗᐊᖃᑦᑕᖅᐳᑦ 
ᐊᔾᔨᒌᒃᑎᑦᑎᓗᑎᒃ, ᑐᑭᓯᓇᑦᑎᐊᕐᓗᑎᒃ, ᐊᑐᒐᒃᓴᐅᑦᑎᐊᕐᓗᑎᒃ, ᐊᔾᔨᒌᑦᑎᐊᒥᒡᓗ ᐊᑐᖅᑎᑕᐅᓗᑎᒃ ᑕᒫᓂ 
ᓄᓇᑦᑎᓐᓂ. 

5. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑐᖅᐸᒃᑕᖏᑦ ᐊᐅᓚᓪᓗᐊᖅᐳᑦ ᓵᑕᐅᔪᓐᓇᕐᕕᖃᖅᐸᒡᓗᑎᒃ, 
ᑲᔪᓰᓐᓇᕈᓐᓇᕐᓗᑎᒃ, ᑭᐅᔾᔪᑕᐅᑦᑎᐊᕈᓪᓇᖅᐸᒡᓗᑎᒡᓗ. 

6. ᓄᓇᕗᒻᒥ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐊᑐᖅᐸᒃᑕᖏᑦ ᐃᑲᔪᖅᑐᐃᕙᒃᐳᖅ ᐊᑐᕈᓐᓇᕐᓂᕆᔭᐅᕙᒃᑐᒥᒃ 
ᒪᓕᒐᒃᓴᖏᓐᓂᒃ, ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒐᕐᓂ. 

7. ᐃᓄᐃᑦ ᐃᓅᖃᑎᒌᒃ ᐱᒻᒪᕆᐅᒋᔭᖏᑦ ᐃᓕᓴᕆᔭᐅᑦᑎᐊᕐᓂᐊᖅᐳᑦ ᐃᒃᐱᒋᔭᐅᑦᑎᐊᕐᓗᑎᒡᓗ. 

 
ᐊᑐᕐᓂᖓ 
 
ᑖᒃᑯᐊ ᐊᑐᐊᒐᐃᑦ ᓴᖅᑭᑎᑕᐅᕗᑦ ᓯᕗᓕᖅᑏᑦ ᑲᑎᒪᔨᖏᑕ ᐱᔪᓐᓇᐅᑎᖏᑎᒍᑦ. ᑖᓐᓇ ᐊᑐᐊᒐᖅ ᐊᑐᕈᓐᓇᖅᐳᖅ  
ᐊᔪᖅᑎᑕᐅᙱᑦᑐᓄᑦ ᐃᓄᖕᓄᑦ ᐱᔭᕆᐊᖃᖅᑐᓄᑦ ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᓄᑦ 
ᐃᑲᔫᓯᐊᖅᑖᕆᔭᐅᕙᒃᑐᒥᒃ.  

 
 

ᑐᑭᖏᑦ 
 
ᓄᓇᖃᖅᑳᖅᑐᖅ – ᐱᔾᔪᑎᒋᓪᓗᒍ ᑖᓐᓇ ᐊᑐᐊᒐᖅ, ᓄᓇᖃᖅᑳᖅᑐᖅ ᐅᖃᐅᓯᖃᖅᐳᖅ ᐃᖅᑭᓕᖕᓂᒃ ᐃᓄᖕᓂᒡᓗ. 



 
ᐱᒋᐊᕐᑐᖅ:   ᓄᕙᐃᕙ 2007 
ᒪᒃᐱᒐᖅ 2 16-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

ᐄᔭᒐᐃᑦ - ᐊᐅᓚᑕᐅᕙᒃᑐᑦ ᐊᒻᒪᓗ/ᐅᕝᕙᓘᓐᓃᑦ ᑕᒪᐅᖓᕈᓘᔮᕆᐊᖃᙱᑦᑐᑦ ᐃᓗᐊᖅᓴᐅᑕᐅᕙᒃᑐᑦ 
ᓂᐅᕕᖅᑕᐅᑐᐃᓐᓇᕈᓐᓇᖅᐸᒃᑐᓪᓘᓐᓃᑦ ᐃᓗᐊᖅᓴᐅᑏᑦ. 

ᐊᔪᖅᑎᑕᐅᙱᑦᑐᖅ ᐃᓄᒃ – ᐊᓪᓚᖓᔪᖅ ᓄᓇᖃᖅᖄᖃᑕᐅᓯᒪᙱᑦᑐᕐᓘᓐᓃᑦ ᐃᓐᓇᖅ; ᐊᓪᓚᖓᔪᖅ, 
ᓄᓇᖃᖅᑳᖃᑕᐅᓯᒪᙱᑦᑐᕐᓘᓐᓃᑦ ᓄᓇᖃᖅᑐᖅ ᐊᔪᕈᑎᒋᒻᒪᕆᓕᖅᑕᒥᓂᒃ ᐋᓐᓂᐊᖃᑯᑖᓕᖅᑐᖅ; ᐃᓄᑐᐃᓐᓇᕐᓘᓐᓃᑦ 
ᓄᖒᑦᑎᓯᒪᓕᖅᑐᖅ ᐱᓯᒪᙱᑦᑐᕐᓘᓐᓃᑦ ᐊᓯᖏᓐᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ 
ᐃᑲᔫᓯᐊᒃᓴᓂᒃ. 

ᐊᕐᕌᒍᒋᔭᐅᔪᖅ – ᐱᒋᐊᖅᐸᒃᑐᖅ ᐄᐳᕈ 1-ᒥᑦ ᐊᕐᕋᒍᒥᑦ ᐃᓱᓕᑉᐸᒃᖢᓂᓗ ᒫᔾᔨ 31-ᒧᑦ ᐊᕐᕌᒍᒃᑲᓐᓂᖅᐸᑦ. 

ᐃᓗᐊᖅᓴᐅᑎ ᐊᑐᖅᑕᐅᔪᓐᓇᖅᑐᖅ – ᑭᒍᑎᓄᑦ ᐱᓚᒃᑕᐅᓯᒪᔪᓄᓪᓘᓐᓃᑦ ᐊᑐᕈᓐᓇᑦᑎᐊᖁᓪᓗᒍ ᐅᕝᕙᓘᓐᓃᑦ 
ᐱᓕᕆᔾᔪᑕᐅᓪᓗᓂ ᐃᓗᐊᖅᓴᐅᔾᔪᑕᐅᓪᓗᓂᓘᓐᓃᑦ. 

ᐱᓕᕆᕙᒃᑐᖅ - ᐃᓄᒃ, ᐊᔪᙱᓐᓂᖃᕋᔪᒃᐸᒃᖢᓂ, ᒪᓕᒐᑎᒍᓪᓗ ᐊᔪᙱᔾᔪᑎᖃᖅᖢᓂ ᑲᒪᔪᓐᓇᖅᐸᒃᖢᓂ ᐱᓕᕆᓗᓂ 
ᐋᓐᓂᐊᖅᑐᓕᕆᔭᐅᔭᕆᐊᓕᖕᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᓕᕆᓂᕐᒥᒃ ᐊᔪᙱᓐᓂᑎᒃ ᐊᑐᕐᓗᒍ ᐱᓕᕆᔪᓐᓇᖅᐸᒃᖢᑎᒃ 
ᓄᓇᕘᒥ ᐃᖅᑲᓇᐃᔭᖅᑎᑕᐅᓂᕐᒥᒍᑦ, ᓚᐃᓴᖃᖅᑎᑕᐅᓂᕐᒥᒍᑦ ᓇᓗᓇᐃᔭᖅᑕᐅᓯᒪᓂᕐᒥᒍᓪᓘᓐᓃᑦ, ᓲᕐᓗ ᒪᑯᐊ, 
ᓇᔭᙳᐊᑦ, ᐱᓚᒃᑐᐃᔩᑦ, ᐃᓄᓕᕆᔩᑦ, ᐃᓱᒪᓕᕆᔩᑦ ᐃᕐᓂᓱᒃᓰᔩᓪᓗ. 

ᐃᓐᓇᖅ – ᐊᓪᓚᖓᔪᖅ ᓄᓇᖃᖅᑳᖅᓯᒪᙱᑦᑐᕐᓘᓐᓃᑦ ᓄᓇᕘᒥᐊᑕᐅᓪᓗᓂ ᐊᕐᐹᒍᖃᖅᖢᓂ 65-ᓂᒃ ᐅᖓᑖᓂᓘᓐᓃᑦ.  

ᓇᓗᓇᐃᖅᑕᐅᓯᒪᔪᖅ ᐋᓐᓂᐊᕆᔭᐅᔪᖅ - ᐊᖏᖅᑕᐅᓯᒪᔪᖅ ᐋᓐᓂᐊᕆᔭᐅᔪᖅ ᐋᓐᓂᐊᕆᔭᐅᔪᕐᓘᓐᓃᑦ 
ᖃᐅᔨᒪᔾᔪᑕᐅᓕᖅᐸᒃᖢᓂ ᐊᔪᖅᑎᑕᐅᔪᖃᙱᓐᓇᔭᕐᒪᖔᑦ ᐃᑲᔫᓯᐊᒃᓴᓄᑦ. 

ᐊᓯᖏᓐᓂᙶᖅᑐᖅ – ᓇᓪᓕᐅᒃᑯᒫᖃᖅᑎᑦᑎᕙᒃᑐᑦ ᐅᑯᐊᖑᓪᓗᑎᒃ, ᑖᒃᑯᓂᖓᑐᐊᙳᙱᒃᑭᓪᓗᓂ: 
ᓇᓪᓕᐊᒃᑯᒫᖃᙱᖦᖢᓂ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᖅᑖᖑᕙᒃᑐᒧᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᖅᑖᖑᕙᒃᑐᒧᑦ, ᐃᖅᑲᓇᐃᔭᖅᑏᑦ ᓇᓪᓕᐊᒃᑯᒫᓕᕆᔨᖏᓐᓄᑦ ᐊᓯᖏᓪᓘᓐᓃᑦ 
ᐃᓛᒃᑰᕐᖢᑎᒃ ᓇᓪᓕᐊᒃᑯᒫᖃᖅᑎᑦᑎᕙᒃᑐᑦ.  
 
 
ᐱᓕᕆᐊᒃᓴᕆᔭᐅᔪᑦ ᑲᒪᒋᔭᒃᓴᕆᔭᐅᔪᓪᓗ 

 
ᒥᓂᔅᑕ 

ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᑯᓐᓄᑦ ᐃᓄᓕᕆᔨᒃᑯᓐᓄᓪᓗ (ᒥᓂᔅᑕ) ᓵᑕᐅᔪᓐᓇᖅᐸᒃᐳᖅ ᓯᕗᓕᖅᑎᑦ 
ᑲᑎᒪᔨᖏᓐᓄᑦ ᐊᑐᓕᖅᑎᑦᑎᓂᐅᖅᑎᓪᓗᒍ ᑖᔅᓱᒥᖓ ᐊᑐᐊᒐᕐᒥᒃ. 

ᑖᓐᓇ ᒥᓂᔅᑕ ᐃᒪᐃᑐᐃᓐᓇᕆᐊᓕᒃ: 

(i) ᐊᖏᖅᓯᓗᓂ ᐱᓕᕆᐊᒃᓴᓄᑦ ᒪᓕᒋᐊᓕᖕᓂᒃ. 

 
ᒥᓂᔅᑕᐅᑉ ᑐᒡᓕᖓ 

 

ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ (ᒥᓂᔅᑕᐅᑉ ᑐᒡᓕᐊ) ᓵᑕᐅᔪᓐᓇᖅᓯᕙᒃᐳᖅ 
ᒥᓂᔅᑕᒧᑦ ᐊᐅᓚᑦᑎᑎᓪᓗᒍ ᑖᔅᓱᒥᖓ ᐊᑐᐊᒐᕐᒥᒃ. 

ᒥᓂᔅᑕᐅᑉ ᑐᒡᓕᐊ ᐃᒪᐃᑐᐃᓐᓇᕆᐊᓕᒃ: 

(i) ᐊᖏᖅᓯᕙᒡᓗᓂ ᐱᓇᔫᑎᒋᔭᐅᔪᓂᒃ ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᓄᑦ ᐃᑲᔫᓯᐊᖅᑖᕆᔭᐅᕙᒃᑐᓂᒃ 
ᒪᓕᒃᑐᖃᕐᓗᓂ ᑖᔅᓱᒥᖓ ᐊᑐᐊᒐᕐᒥᒃ; 

(ii) ᑎᒃᑯᐊᖅᓯᕙᒡᓗᓂ ᐃᓗᐊᖅᓴᖅᑕᐅᓂᕐᒧᑦ ᑲᒪᒋᔭᐅᕙᖕᓂᕐᒧᓪᓗ ᐃᓂᒃᓴᓂᒃ ᒪᓕᒡᓗᓂ ᑖᒃᑯᓂᖓ ᐊᑐᐊᒐᓂᒃ; 

(iii) ᐊᔪᕈᓐᓃᖅᑎᑦᑎᕙᒡᓗᓂ ᓂᐅᕕᕐᕕᐅᕙᒃᑐᒥᒃ ᐊᑭᓕᒐᒃᓴᙳᖅᑎᑦᑎᔪᓐᓇᖅᑎᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᓄᑦ 
ᐃᓄᓕᕆᔨᒃᑯᓐᓄᓪᓗ ᐃᑲᔫᓯᐊᒃᓴᓄᑦ, ᓲᕐᓗ ᒪᑯᓄᖓ, ᐃᓗᐊᖅᓴᐅᑎᓄᑦ, ᐊᑐᖅᑕᐅᕙᒃᑐᓄᑦ, ᑎᒥᒥᓗ 
ᐃᓚᒋᔭᐅᓕᖅᐸᒃᑐᓄᑦ; 

(iv) ᐊᖏᖅᓯᕙᒡᓗᓂ ᐊᑐᖅᑎᑕᐅᙱᑦᑐᓂᒃ ᐃᓗᐊᖅᓴᐅᑎᓄᑦ ᒪᓕᒡᓗᓂ ᑎᑎᕋᖅᓯᒪᔪᒥᒃ 2-ᒥᒃ ᑕᕝᕙᓂ ᐊᑐᐊᒐᕐᒥ; 

(v) ᐋᖅᑭᒃᓯᕙᒡᓗᓂ ᖃᔅᓯᓄᑦ ᐃᑲᔪᖅᑕᐅᔪᖃᖃᑦᑕᕐᓂᐊᕐᒪᖔᑦ ᓂᕆᔾᔪᑎᓄᑦ ᑮᓇᐅᔾᔭᕋᓱᒃᐸᒃᑐᓄᓪᓗ ᑐᔪᕐᒥᕕᖕᓄᑦ 
ᒪᓕᒡᓗᓂ ᑎᑎᖃᖅᓯᒪᔪᒥᒃ 3-ᒥᒃ ᑖᒃᑯᓇᓂ ᐊᑐᐊᒐᕐᓂ; ᐊᒻᒪᓗ 

(vi) ᐋᖅᑭᒃᓯᕙᒡᓗᓂ ᐅᓄᕐᓂᖅᐹᒥ ᐃᑲᔫᓯᐊᖅᑖᕆᔭᐅᔪᓐᓇᖅᑐᒥᒃ ᐃᒡᒐᐃᑦ ᐊᕙᓗᖏᓐᓄᑦ ᒪᓕᒡᓗᓂ ᑎᑎᕋᖅᓯᒪᔪᒥᒃ 
5-ᒥᒃ ᑕᕝᕙᓂ ᐊᑐᐊᒐᕐᒥ. 

 
(vii) ᐋᖅᑭᒃᓯᓗᓂ ᐅᓄᕐᓂᖅᐹᒥ ᐃᑲᔫᓯᐊᖅᑖᕆᔭᐅᔪᓐᓇᖅᑐᒥᒃ ᑭᒍᑎᓕᕆᔭᐅᕙᒃᑐᓄᑦ ᒪᓕᒡᓗᓂ ᑎᑎᕋᖅᓯᒪᔪᒥᒃ 6-ᒥᒃ 

ᑕᕝᕙᓂ ᐊᑐᐊᒐᕐᒥ.  
 
ᒪᓕᒋᐊᓖᑦ 

 
(1) ᓇᓗᓇᖅᑕᐅᓯᒪᑦᑎᐊᖅᑐᑦ ᐋᓐᓂᐊᕆᔭᐅᕙᒃᑐᑦ 

 (ᐃ) ᐊᔪᖅᑎᑕᐅᙱᑦᑐᑦ 

ᐊᔪᖅᑎᑕᐅᙱᑦᑐᑦ ᐅᑯᓄᖓᑐᐊᖅ ᑐᕌᖓᕗᑦ, ᐊᓪᓚᖓᔪᓄᑦ ᓄᓇᖃᖅᑳᖃᑕᐅᓯᒪᙱᑦᑐᓄᓪᓗ ᓄᓇᕗᒻᒥᐊᑕᕐᓄᑦ, 
ᐋᓐᓂᐊᓕᖕᓄᑦ ᓇᓗᓇᐃᔭᖅᑕᐅᓯᒪᑦᑎᐊᖅᑐᒥᒃ ᐋᓐᓂᐊᕆᔭᐅᕙᒃᑐᒥᒃ ᑎᑎᕋᖅᓯᒪᓪᓗᓂᓗ 1-ᒥ; ᐊᒻᒪᓗ: 

(i) ᐱᓯᒪᔪᓄᑦ ᐊᑐᕈᓐᓇᖅᑐᒥᒃ ᓇᓗᓇᐃᔭᖅᓯᒪᔾᔪᑎᒥᒃ ᐅᑯᓄᖓ ᓄᓇᕘᒥ ᐋᓐᓂᐊᖅᑐᓕᕆᓂᕐᒧᑦ 
ᓇᓪᓕᐅᒃᑯᒫᓂ; 

(ii) ᐱᔭᕇᖅᓯᓗᓂ ᑐᓂᓯᓗᓂᓗ ᑐᒃᓯᕋᐅᑎᒥᓂᒃ ᐱᓕᕆᔨᒥᑦ ᓇᓗᓇᐃᖅᑕᐅᓯᒪᔪᒥᒃ ᑖᓐᓇ ᓄᓇᖃᖅᑐᖅ 
ᐃᒪᐃᓐᓂᖓᓂᒃ, ᐃᓱᒪᒋᔭᐅᓂᖓᓂᒡᓘᓐᓃᑦ ᓇᓗᓇᐃᖅᑕᐅᓯᒪᑦᑎᐊᖅᑐᒥᒃ ᐋᓐᓂᐊᖃᕋᓱᒋᔭᐅᓪᓗᓂ; 
ᐊᒻᒪᓗ 

(iii) ᐊᖏᑦᑕᐅᓯᒪᓗᓂ ᐊᔪᖅᑎᑕᐅᔾᔮᙱᓐᓂᐊᓂᒃ ᑖᒃᑯᐊ ᐊᑐᐊᒐᐃᑦ ᐊᑖᒍᑦ ᑕᒪᓐᓇᓗ 
ᐊᔪᖅᑎᑕᐅᙱᓐᓂᕆᔭᐅᔪᖅ ᑲᔪᓯᑏᓐᓇᕐᓗᒍ. 

 
  (ᐱ)     ᖃᓄᐃᓕᖓᓂᕆᔭᐅᕙᒃᑐᑦ ᒪᓕᒃᑕᐅᔭᕆᐊᖃᖅᐸᒃᑐᓪᓗ 

(i) ᐊᔪᖅᑎᑕᐅᙱᑦᑐᑦ ᓄᓇᖃᖅᑐᑦ ᐱᔪᓐᓇᑐᐃᓐᓇᕆᐊᓖᑦ ᐅᑯᓂᖓ: 

• ᐄᔭᒐᕐᓄᑦ ᐃᑲᔫᓯᐊᒃᓴᓄᑦ ᓇᓗᓇᐃᔭᖅᓯᒪᔪᑎᑐᑦ ᑎᑎᕋᖅᓯᒪᔪᒥ 2-ᒥ ᑖᒃᑯᓇᓂ ᐊᑐᐊᒐᕐᓂ; ᐊᒻᒪᓗ 

• ᐋᓐᓂᐊᕕᓕᐊᖅᐸᒃᑐᓄᑦ ᐃᑲᔫᓯᐊᒃᓴᓄᑦ ᓇᓗᓇᐃᔭᖅᓯᒪᔪᑎᑐᑦ ᑎᑎᕋᖅᓯᔪᓂ 3-ᒥ ᑕᕝᕙᓂ ᐊᑐᐊᒐᕐᒥ; 
ᐊᒻᒪᓗ 

• ᐃᓗᐊᖅᓴᐅᑎᓂᒃ, ᐊᑐᖅᑕᐅᔭᕆᐊᓕᖕᓄᑦ ᑎᒥᒥᓗ ᐃᓚᒋᔭᐅᓕᖅᐸᒃᑐᓂᒃ ᐃᑲᔫᓯᐊᒃᓴᓄᑦ 
ᓇᓗᓇᐃᔭᖅᓯᒪᔪᑎᑐᑦ ᑎᑎᖃᖅᓯᒪᔪᓂ 4-ᒥ ᑕᕝᕙᓂ ᐊᑐᐊᒐᕐᒥ. 

(ii) ᐋᓐᓂᐊᕐᕕᓕᐊᖅᓯᒪᔪᑦ ᐃᖅᑲᓇᐃᔭᕐᕕᒋᔭᒥᓂ ᐊᓯᖏᓐᓂᓘᓐᓃᑦ ᓇᓪᓕᐅᒃᑯᒫᖃᖅᑎᑕᐅᔪᑦ: 

ᐋᓐᓂᐊᕐᕕᓕᐊᖅᓯᒪᔪᑦ ᐃᖅᑲᓇᐃᔭᕐᕕᖕᒥᓂ ᐊᓯᖏᓐᓂᓪᓘᓐᓃᑦ ᓇᓪᓕᐅᒃᑯᒫᖃᖅᑐᑦ 
ᒪᓂᒪᑎᑦᑎᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᒃᑕᕐᓂᕐᒧᓪᓘᓐᓃᑦ ᐃᑲᔫᓯᐊᖅᑖᕆᔭᐅᕙᒃᑐᒥ 
ᕿᓂᖅᑳᕆᐊᖃᖅᐳᑦ ᐅᑎᖅᑎᑦᑎᕝᕕᐅᓂᕐᒥᒃ ᐃᖅᑲᓇᐃᔭᕐᕕᒋᕙᒃᑕᒥᓂᑦ ᐊᓯᖏᓐᓂᓪᓘᓐᓃᑦ 
ᓇᓪᓕᐅᒃᑯᒫᕆᖖᔭᐅᕙᒃᑐᓂ. ᐋᓐᓂᐊᕐᕕᓕᐊᖅᐸᒃᑐᑦ ᐅᑎᖅᑎᑦᑎᕝᕕᐅᓇᓱᒍᓐᓇᖅᐳᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐱᖁᑎᓄᑦ ᐊᑭᓕᖅᑕᐅᔪᓐᓇᙱᑦᑐᓄᑦ 
ᐃᖅᑲᓇᐃᔭᕐᕕᒋᔭᒥᓂᑦ ᐊᓯᖏᓐᓂᓪᓘᓐᓃᑦ ᓇᓪᓕᐊᒃᑯᒫᓕᕆᔨᒃᑯᓐᓂᑦ. 
 
ᐅᓇ ᐅᔾᔨᕆᔭᐅᓕᒃ: ᐋᓐᓂᐊᕐᕕᓕᐊᖅᓯᒪᔪᖅ ᐊᑐᕈᓐᓇᖅᑐᖅ ᐃᖅᑲᓇᐃᔭᕐᕕᒋᔭᒥᓂᑦ  
   ᐊᓯᖏᓐᓂᓪᓘᓐᓃᑦ ᓇᓪᓕᐊᒃᑯᒫᓄᑦ ᓂᕈᐊᕆᔭᖃᕐᓗᓂᓗ  
   ᐃᓚᐅᔪᒪᙱᓐᓂᕐᒥᒃ ᐃᑲᔪᖅᑕᐅᔪᓐᓇᖅᑎᑕᐅᙱᓚᖅ  
 ᑖᒃᑯᑎᒎᓇᖅ ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ 

ᐃᑲᔫᓯᐊᒃᓴᓄᑦ . 
 

(ᑎ) ᐋᓐᓂᐊᖅᑖᖅᐸᒃᑐᑦ ᖃᐅᔨᔭᐅᓵᓕᕙᖕᓂᖏᑦ ᐃᑲᔫᑎᖃᕐᓂᖏᑦ 

ᐋᓐᓂᐊᖅᑖᖅᐸᒃᑐᑦ ᖃᐅᔨᔭᐅᓵᓕᕙᖕᓂᖏᑦ ᐃᑲᔫᑎᖃᕐᓂᖏᑦ ᓇᓗᓇᐃᔭᖅᑕᐅᓯᒪᔪᓄᑦ ᐋᓐᓂᐊᕆᔭᐅᔪᓄᑦ  
ᐊᑐᕈᓐᓇᖅᑎᑕᐅᑐᐃᓐᓇᖅᐸᒃᐳᑦ ᒪᓕᒃᑐᖃᕐᓗᓂ ᐅᑯᐊ ᖃᓂᓛᕆᔭᖏᓐᓂᒃ: 

(i) ᐅᓪᓗᐊᓂᒃ ᓯᕗᓪᓕᖅᐹᖓᑕ ᑎᑎᕋᖅᑕᐅᓯᒪᔫᑉ ᖃᐅᔨᕝᕕᐅᓚᐅᖅᑑᑉ ᓇᓗᓇᐃᔭᖅᓯᒪᔪᒥᒃ 
ᐋᓐᓂᐊᖃᖅᑐᖃᕐᓂᖓᓂᒃ; ᐅᕝᕙᓘᓐᓃᑦ 

(ii) ᐅᓪᓗᐊᓂᒃ ᐋᖅᑭᒃᑕᐅᓚᐅᖅᑐᒥᒃ ᐋᓐᓂᐊᖃᖅᑐᖃᕐᓂᕋᐃᔪᒥᒃ ᓇᓗᓇᐃᔭᖅᓯᒪᔪᒥᒃ 
ᐋᓐᓂᐊᖃᖅᑐᖃᕐᓂᖓᓄᑦ; ᐅᕝᕙᓘᓐᓃᑦ 

(iii) ᐃᓅᑉ ᓇᓪᓕᐅᒃᑯᒫᖓᑕ ᐅᓪᓗᐊᓂ ᐋᖅᑭᒃᑕᐅᓚᐅᖅᑐᒥ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ 
ᓇᓪᓕᐅᒃᑯᒫᑎᒍᑦ. 

ᐅᔾᔨᕆᔭᕆᐊᓕᒃ: ᖁᓛᓃᑦᑐᖅ “c“ ᑕᐃᒪᐃᓕᖓᒐᓗᐊᖅᑎᓪᓗᒍ, ᐋᓐᓂᐊᖅᑖᖅᐸᒃᑐᓄᑦ 
ᖃᐅᔨᔭᐅᓵᓕᕙᒃᑐᓄᑦ ᐊᑭᓕᐅᑕᐅᔪᓐᓇᑐᐃᓐᓇᖅᐳᑦ ᐊᕐᕌᒍ ᓄᑖ 
ᐱᒋᐊᓕᓵᖅᑎᓪᓗᒍ ᑕᐃᔅᓱᒧᖓ ᐃᓄᖕᒧᑦ ᐊᖏᖅᑕᐅᓚᐅᖅᑐᒧᑦ 
ᐅᖓᕙᕆᐊᖅᑕᐅᓯᒪᔪᒧᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᒃᓴᓄᑦ.   

(ᑭ) ᑮᓇᐅᔭᑦ ᖃᓄᐃᓕᖓᓂᖏᑦ 

(i) ᐋᓐᓂᐊᕐᕕᓕᐊᖅᐸᒃᑐᑦ ᐊᑭᓕᐅᑎᒥᓄᑦ ᐅᑎᖅᑎᑦᑎᕕᐅᕙᖕᓂᖏᑦ: 

 ᐋᓐᓂᐊᕐᕕᓕᐊᖅᐸᒃᑐᑦ, ᐱᓇᔪᒍᓐᓇᖅᑎᑕᐅᔪᓪᓘᓐᓃᑦ ᑭᒡᒐᖅᑐᐃᓗᑎᒃ, 
ᐱᓇᔪᒍᓐᓇᑐᐃᓐᓇᕆᐊᖃᖅᐳᑦ ᐊᑭᓕᐅᑎᒥᓄᑦ ᐅᑎᖅᑎᑦᑎᕕᐅᔪᒪᓂᕐᒧᑦ ᐱᓇᔫᑎᒥᓂᒃ 
ᑐᓂᓯᓗᓂ ᐊᑭᓖᔾᔪᑎᒋᓚᐅᖅᑕᖏᑕᓗ ᓇᓕᖅᑲᖏᓐᓂᒃ. 

(ii) ᐋᓐᓂᐊᕐᕕᓕᐊᖅᓯᒪᔪᑦ ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᕙᒃᑐᑦ ᐃᖅᑲᓇᐃᔭᕐᕕᖕᒥᓂ 
ᓯᓚᑖᓂᙶᖅᑐᓂᒡᓘᓐᓃᑦ ᓇᓪᓕᐅᒃᑯᒫᖃᖅᑎᑕᐅᔪᑦ: 

 ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓚᐅᖅᑎᓪᓗᒍ ᐃᖅᑲᓇᐃᔭᕐᕕᖕᒥᓂ ᓯᓚᑖᓂᙶᖅᑐᓂᒡᓘᓐᓃᑦ 
ᓇᓪᓕᐅᒃᑯᒫᖃᖅᑎᑦᑎᕙᒃᑐᓄᑦ, ᐃᓄᐃᑦ ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᓇᓱᒍᓐᓇᑐᐃᓐᓇᕆᐊᖃᖅᐳᖅ ᐊᑭᓕᐊᓂᒃᓯᒪᙱᑦᑐᓂᒃ ᑎᑎᕌᓂᒃᓯᒪᔪᒥᒃ 
ᐱᓇᔫᑎᒥᒃ ᑐᓂᓯᓗᓂ, ᐊᑭᓕᐅᑎᕕᓂᖏᑕ ᓇᓕᖅᑲᖏᓐᓂᒃ, ᑎᑎᕋᖅᓯᒪᔪᒥᒡᓗ ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᔪᒪᓂᕐᒥᒃ ᐃᖅᑲᓇᐃᔭᕐᕕᖕᒥᓂ ᓯᓚᑖᓂᙶᖅᑐᒥᒡᓘᓐᓃᑦ 
ᓇᓪᓕᐅᒃᑯᒫᖃᖅᑎᑦᑎᕙᒃᑐᒥᒃ. 

(iii) ᓂᐅᕕᖅᑎᑦᑎᕙᒃᑐᓄᑦ ᐊᑭᓕᐅᑕᐅᔪᑦ: 

 ᓯᕗᓂᐊᒍᑦ ᐊᖏᖅᑕᐅᓚᐅᕐᓗᓂ, ᓂᐅᕕᖅᑎᑦᑎᕙᒃᑐᑦ ᐊᑭᓕᒐᒃᓴᖅᑖᖅᑎᑦᑎᑐᐃᓐᓇᕆᐊᖃᖅᐳᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓄᓪᓗ ᑐᕌᖅᑎᓪᓗᒍ ᐃᑲᔫᓯᐊᒃᓴᓄᑦ ᓲᕐᓗ 
ᐃᖢᐊᖅᓴᐅᑎᓄᑦ, ᐊᑐᖅᑕᐅᔭᕆᐊᖃᖅᐸᒃᑐᓄᑦ ᑎᒥᐅᓪᓗ ᐃᓚᒋᔭᕆᐊᖃᖅᐸᒃᑕᖏᓐᓄᑦ.  

 
(2) ᐃᓐᓇᐃᑦ  

(ᐃ) ᐃᓚᐅᑎᑕᐅᔪᓐᓇᖅᑐᑦ 

ᐊᔪᖅᑎᑕᐅᙱᑦᑐᑦ ᐅᑯᓄᖓᑐᐊᖅ ᑐᕌᖓᕗᑦ, ᐊᓪᓚᖓᔪᓄᑦ ᓄᓇᖃᖅᑳᖃᑕᐅᓯᒪᙱᑦᑐᓄᓪᓗ 
ᓄᓇᕘᒥᐊᑕᕐᓄᑦ, ᐃᒪᐃᑦᑐᓄᑦ: 

(i) ᓄᓇᕘᒥ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᑯᒫᒧᑦ ᐃᓚᒋᔭᐅᔾᔪᑎᖃᕐᓗᓂ; 

(ii) 65-ᓂ ᐊᕐᕌᒍᖃᕐᓗᓂ ᐅᖓᑖᓂᓪᓘᓐᓃᑦ; 

(iii) ᑐᒃᓯᕋᐅᑎᒥᒃ ᑎᑎᕌᓂᒃᓯᓗᓂ ᑐᓐᓂᖅᑯᑎᒋᓗᓂᐅᒡᓗ; ᐊᒻᒪᓗ  

(iv) ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐃᓚᐅᑎᑕᐅᔪᓐᓇᕐᓗᑎᒃ 
ᑲᔪᓯᑎᑦᑎᑦᑎᐊᕐᓗᓂᓗ ᐃᓚᒋᔭᐅᔪᓐᓇᕐᓂᕐᒥᓂᒃ. 

 
(ᐱ) ᒪᓕᒋᐊᖃᖅᑕᖏᑦ ᖃᓄᐃᓕᖓᓂᖏᓪᓗ 



 
ᐱᒋᐊᕐᑐᖅ:   ᓄᕙᐃᕙ 2007 
ᒪᒃᐱᒐᖅ 5 16-ᖑᓪᓗᑎᒃ 

(i) ᐃᓐᓇᐃᑦ ᐃᓚᐅᑎᑕᐅᔪᓐᓇᖅᑐᑦ ᐅᑯᓂᖓ ᐱᔪᓐᓇᑐᐃᓐᓇᕆᐊᖃᖅᐳᑦ: 

• ᐃᖢᐊᖅᓴᐅᑎᓄᑦ ᐃᑲᔫᓯᐊᖅᑖᕆᔭᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᕗᑦ ᑎᑎᕋᖅᓯᒪᓂᖓ 2-ᒥ 
ᑕᕝᕙᓂ ᐊᑐᐊᒐᕐᒥ; 

• ᐋᓐᓂᐊᕐᕕᖕᒧᑦ ᐊᐅᓪᓚᕆᐊᖃᖅᐸᒃᑐᓄᑦ ᐃᑲᔫᓯᐊᖅᑖᕆᔭᐅᕙᒃᑐᑦ ᓇᓗᓇᐃᖅᑕᐅᓯᒪᕗᑦ 
ᑎᑎᕋᖅᓯᒪᓂᖓ 3-ᒥ ᑕᕝᕙᓂ ᐊᑐᐊᒐᕐᒥ; 

• ᑐᓵᔾᔪᑎᓄᑦ ᐃᒡᒐᖅᑖᕈᑎᓄᓪᓗ ᐃᑲᔫᓯᐊᖅᑖᕆᔭᐅᕙᒃᑐᑦ ᓇᓗᓇᐃᖅᑕᐅᓯᒪᕗᑦ 
ᑎᑎᕋᖅᓯᒪᓂᖓ 5-ᒥ ᑕᕝᕙᓂ ᐊᑐᐊᒐᕐᒥ; 

• ᑭᒍᑎᓕᕆᔭᐅᓂᕐᒧᑦ ᐃᑲᔫᓯᐊᖅᑖᕆᔭᐅᕙᒃᑐᑦ ᓇᓗᓇᐃᖅᑕᐅᓯᒪᕗᑦ ᑎᑎᕋᖅᓯᒪᓂᖓ 6-ᒥ 
ᑕᕝᕙᓂ ᐊᑐᐊᒐᕐᒥ. 

(ii) ᐃᓐᓇᐃᑦ ᓄᓇᓕᖕᒥᐅᑦ ᐃᖅᑲᓇᐃᔭᕐᕕᖕᒥᓂ ᐊᔾᔨᐸᓗᖓᓂᓘᓐᓃᑦ ᓇᓪᓕᐅᒃᑯᒫᖃᖅᑐᑦ: 

ᐃᓐᓇᐃᑦ ᓄᓇᓕᖕᒥᐅᑦ ᐃᖅᑲᓇᐃᔭᕐᕕᖕᒥᓂ ᐊᔾᔨᐸᓗᖓᓂᓘᓐᓃᑦ ᓇᓪᓕᐅᒃᑯᒫᖃᖅᑐᑦ 
ᐋᓐᓂᐊᖅᑐᓕᕆᔭᐅᓂᕐᒧᑦ ᐅᕝᕙᓘᓐᓃᑦ ᐋᓐᓂᐊᕐᕕᖕᒧᑦ ᐊᐅᓪᓚᕆᐊᖃᖅᑐᒧᑦ 
ᐃᑲᔫᓯᐊᖃᖅᑎᑦᑎᕙᒃᑐᑦ ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓇᓱᖅᑳᕆᐊᖃᖅᐳᖅ 
ᐃᖅᑲᓇᐃᔭᕐᕕᒋᔭᖓᓂ ᓯᓚᑖᓂᙶᖅᑐᒥᒡᓘᓐᓃᑦ ᓇᓪᓕᐅᒃᑯᒫᖃᖅᑎᑦᑎᕙᒃᑐᓂᒃ. ᐃᓐᓇᐃᑦ 
ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓇᓱᒍᓐᓇᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᐃᓚᓕᐅᔾᔭᐅᓯᒪᙱᑦᑐᓄᑦ ᐃᖅᑲᓇᐃᔭᕐᕕᖕᒥᓂ ᐊᔾᔨᐸᓗᖓᓂᓘᓐᓃᑦ 
ᓇᓪᓕᐅᒃᑯᒫᓄᑦ. 
 
ᐅᔾᔨᕆᔭᕆᐊᓕᒃ: ᐋᓐᓂᐊᕐᕕᓕᐊᖅᓯᒪᔪᖅ ᐃᑲᔫᓯᐊᖅᑖᕈᓐᓇᖅᑐᖅ ᐃᖅᑲᓇᐃᔭᕐᕕᖕᒥᓂ 

ᐊᔾᔨᐸᓗᖓᓂᓘᓐᓃᑦ ᓇᓪᓕᐅᒃᑯᒫᓄᑦ ᐃᓚᒋᔭᐅᔪᒪᙱᓪᓗᓂᓗ 
ᐃᑲᔫᓯᐊᖅᑖᕈᓐᓇᙱᓚᖅ ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ 
ᐃᑲᔫᓯᐊᒃᓴᓄᑦ. 

 
(iii) ᐃᓚᐅᑎᑕᐅᔪᓐᓇᖅᑐᑦ ᐅᓪᓗᖏᑦ: 

 ᐃᓚᐅᑎᑕᐅᔪᓐᓇᖅᑐᑦ ᐅᓪᓗᖏᑦ ᐅᑯᓄᖓ ᖃᓂᓛᖑᕗᑦ: 

• 65-ᖑᕐᓗᓂ ᓇᓪᓕᐅᑎᕝᕕᖓᓂ; ᐅᕝᕙᓘᓐᓃᑦ 

• ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ ᒪᓕᒃᖢᒋᑦ ᐃᓚᒋᔭᐅᓂᖓᑕ ᐅᓪᓗᖓᑕ 
ᐊᑐᓕᕐᓂᖓᓂᒃ.  

ᐅᔾᔨᕆᓗᒍ: “(iii)” ᖁᓛᓃᑦᑐᖅ ᐃᒪᐃᓕᖓᒐᓗᐊᖅᑎᓪᓗᒍ, ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᔪᑕᐅᕙᒃᑐᑦ ᐊᕐᕌᒍᒋᔭᐅᔪᖅ ᐱᒋᐊᓕᓵᖅᑎᓪᓗᒍ 
ᐊᑭᓕᐅᑕᐅᔪᓐᓇᑐᐃᓐᓇᕐᓂᖏᓐᓂᒃ ᑕᐃᔅᓱᒪ ᐃᓅᑉ ᐊᖏᖅᑕᐅᔪᑎᒋᔭᖓᓄᑦ 
ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᒃᓴᓄᑦ. 

 
(ᑎ) ᑮᓇᐅᔭᑦ ᖃᓄᐃᓕᖓᓂᖏᑦ  

 
(i) ᐃᓐᓇᐃᑦ ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᕙᖕᓂᖏᑦ: 

ᐃᓐᓇᐃᑦ, ᐱᓇᔪᒍᓐᓇᖅᑎᑕᐅᔪᓪᓘᓐᓃᑦ ᑭᒡᒐᖅᑐᐃᓗᑎᒃ, ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᓇᓱᒍᓐᓇᑐᐃᓐᓇᕆᐊᖃᖅᐳᑦ ᑎᑎᕌᓂᒃᓯᒪᔪᒥᒃ ᐱᓇᔫᑎᒥᓂᒃ ᑐᓂᓯᓗᓂ 
ᐊᑭᓕᐅᑎᕕᓂᖏᑕᓗ ᓇᓕᖅᑲᓕᒫᖏᓐᓂᒃ. 

(ii) ᐃᓐᓇᐃᑦ ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᕙᖕᓂᖏᑦ ᐃᖅᑲᓇᐃᔭᕐᕕᖕᒥᓂ ᐊᔾᔨᐸᓗᖓᓂᓘᓐᓃᑦ 
ᓇᓪᓕᐅᒃᑯᒫᖃᖅᑐᑦ: 

 ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᓚᐅᖅᑎᓪᓗᒍ ᐃᖅᑲᓇᐃᔭᕐᕕᖕᒥᓂ ᐊᔾᔨᐸᓗᖓᓂᓘᓐᓃᑦ 
ᓇᓪᓕᐅᒃᑯᒫᖃᖅᑐᖅ, ᐃᓐᓇᖅ ᓄᓇᓕᖕᒥᐅᑦ ᐊᑭᓕᐅᑎᒥᓄᑦ 



 
ᐱᒋᐊᕐᑐᖅ:   ᓄᕙᐃᕙ 2007 
ᒪᒃᐱᒐᖅ 6 16-ᖑᓪᓗᑎᒃ 

ᐅᑎᖅᑎᑦᑎᕝᕕᐅᔪᒪᑐᐃᓐᓇᕆᐊᖃᖅᐳᖅ ᐊᑭᓕᐊᓂᒃᓯᒪᙱᑕᒥᓄᑦ ᑎᑎᕌᓂᒃᓯᒪᔪᒥᒃ 
ᐱᓇᔫᑎᒥᓂᒃ ᑐᓂᓯᓗᓂ ᐊᑭᓕᐅᑎᕕᓂᖏᑕᓗ ᓇᓕᖅᑲᓕᒫᖏᓐᓂᒃ ᑎᑎᕋᖅᓯᒪᔪᒥᒡᓗ 
ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᔪᓐᓇᕐᓂᕋᐃᔪᒥᒃ ᐃᖅᑲᓇᐃᔭᕐᕕᖕᒥᓂ ᐊᔾᔨᐸᓗᖓᓂᓘᓐᓃᑦ 
ᓇᓪᓕᐅᒃᑯᒫᖃᖅᑐᒧᑦ. 

(iii) ᓂᐅᕕᐊᒃᓴᖃᖅᐸᒃᑐᓄᑦ ᐊᑭᓕᐅᑎᑦ: 

 ᓯᕗᓂᐊᒍᑦ ᐊᖏᖅᑕᐅᓯᒪᓗᓂ, ᓂᐅᕕᖅᑎᑦᑎᕙᒃᑐᑦ 
ᐊᑭᓕᒐᒃᓴᖅᑖᖅᑎᑦᑎᔪᓐᓇᑐᐃᓐᓇᕆᐊᖃᖅᐳᑦ  ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓗ ᑐᕌᖅᑎᑦᑎᓗᓂ ᓲᕐᓗ ᐃᖢᐊᖅᓴᐅᑎᓄᑦ, ᐊᑐᕆᐊᖃᖅᑕᖏᓐᓄᑦ ᑎᒥᐅᓪᓗ 
ᐃᓚᒋᕙᒃᑕᖏᓐᓄᑦ. 

 

(3) ᓄᓇᓕᖕᒥᐅᑦ ᓄᖒᑦᑎᓯᒪᓕᖅᑐᑦ ᓯᓚᑖᓂᙶᖅᑐᒥᒡᓘᓐᓃᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᖃᙱᑦᑐᑦ  

(ᐃ) ᐃᓚᐅᑎᑕᐅᔪᓐᓇᖅᑐᑦ 

ᐃᓚᐅᑎᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᕙᒃᐳᑦ ᑭᓇᑐᐃᓐᓇᕐᒧᑦ ᓄᓇᖃᖅᑐᒧᑦ ᐃᒪᐃᑦᑐᓄᑦ: 

(i) ᓄᓇᕘᒥ ᐋᓐᓂᐊᖅᑐᓕᕆᓂᕐᒧᑦ ᐊᑐᕈᓐᓇᖅᑐᒥᒃ ᓇᓪᓕᐅᒃᒫᖃᕐᓗᓂ; ᐊᒻᒪᓗ 

(ii) ᖃᐅᔨᔾᔪᑕᐅᔪᓐᓇᖅᑐᒥᒃ ᑐᓂᓯᓗᓂ ᓄᖒᑦᑎᓯᒪᓂᖓᓂᒃ ᐃᖅᑲᓇᐃᔭᕐᕕᖓᓂ 
ᓯᓚᑖᓂᙶᖅᑐᒥᒡᓘᓐᓃᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᕆᔭᐅᕙᒃᑐᓂᒃ, NIHB-ᑯᑦ 
ᐃᓚᒋᔭᐅᓗᑎᒃ; ᐊᒻᒪᓗ 

(iii) ᑐᒃᓯᕋᐅᑎᒥᒃ ᑎᑎᕋᖅᓯᓗᓂ ᑐᓂᓗᓂᐅᒡᓗ; ᐊᒻᒪᓗ 

(iv) ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐃᓚᐅᑎᑕᐅᔪᓐᓇᕐᓗᓂ 
ᑲᔪᓯᑎᑦᑎᑦᑎᐊᕐᓗᓂᓗ ᐃᓚᐅᔪᓐᓇᕐᓂᖓᓂᒃ. 

 
(ᐱ) ᒪᓕᒋᐊᓖᑦ ᖃᓄᐃᓕᖓᓂᖏᓪᓗ 

(i) ᐃᓚᐅᑎᑕᐅᔪᓐᓇᖅᑐᑦ ᓄᓇᖃᖅᑐᑦ ᐅᑯᓂᖓ ᐱᑎᑕᐅᑐᐃᓐᓇᕆᐊᖃᖅᐳᑦ: 

• ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐃᑲᔫᓯᐊᒃᓴᓂᒃ ᓇᓗᓇᐃᖅᑕᐅᓯᒪᔪᒥᒃ ᑎᑎᕋᖅᓯᒪᓂᖓ 
3-ᒥ ᐊᑐᐊᒐᕐᒥ; 

(ii) ᐃᓚᐅᑎᑕᐅᔪᓐᓇᖅᑐᑦ ᓄᓇᖃᖅᑐᑦ ᐃᖅᑲᓇᐃᔭᕐᕕᖕᒥᓂ ᓯᓚᑖᓂᙶᖅᑐᒥᒡᓘᓐᓃᑦ 
ᓇᓪᓕᐅᒃᑯᒫᖃᖅᑐᒧᑦ 

ᐃᓚᐅᑎᑕᐅᔪᓐᓇᖅᑐᑦ ᓄᓇᖃᖅᑐᑦ ᐃᖅᑲᓇᐃᔭᕐᕕᖕᒥᓂ ᓯᓚᑖᓂᙶᖅᑐᒥᒡᓘᓐᓃᑦ 
ᓇᓪᓕᐅᒃᑯᒫᖃᖅᑐᒧᖅ ᐋᓐᓂᐊᖅᑐᓕᕆᔭᐅᓂᕐᒧᑦ ᐅᕝᕙᓘᓐᓃᑦ ᐋᓐᓂᐊᕐᕕᖕᒧᑦ 
ᐊᐅᓪᓚᕆᐊᖃᖅᑐᒧᑦ ᐃᑲᔫᓯᐊᖃᖅᑎᑦᑎᕙᒃᑐᑦ ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᓇᓱᖅᑳᕆᐊᖃᖅᐳᖅ ᐃᖅᑲᓇᐃᔭᕐᕕᒋᔭᖓᓂ ᓯᓚᑖᓂᙶᖅᑐᒥᒡᓘᓐᓃᑦ 
ᓇᓪᓕᐅᒃᑯᒫᖃᖅᑎᑦᑎᕙᒃᑐᒧᑦ. ᐊᔪᖅᑎᑕᐅᙱᑦᑐᑦ ᓄᓇᖃᖅᑐᑦ ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᓇᓱᒍᓐᓇᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ 
ᐋᓐᓂᐊᕐᕕᖕᒧᑦ ᐊᐅᓪᓚᕐᓂᐊᖅᑐᒧᑦ ᐃᑲᔫᓯᐊᖅᑖᕋᓱᖕᓂᕐᒧᑦ ᐃᖅᑲᓇᐃᔭᕐᕕᖕᒥᓂ 
ᓯᓚᑖᓂᙶᖅᑐᒥᒡᓘᓐᓃᑦ ᓇᓪᓕᐅᒃᑯᒫᖃᙱᑦᑐᒧᑦ.  
 
ᐅᔾᔨᕆᓗᒍ: ᐋᓐᓂᐊᕐᕕᓕᐊᖅᓯᒪᔪᖅ ᐃᑲᔫᓯᐊᖅᑖᕈᓐᓇᖅᑐᖅ ᐃᖅᑲᓇᐃᔭᕐᕕᒋᔭᖓᓂ 

ᓯᓚᑖᓂᙶᖅᑐᒥᒡᓘᓐᓃᑦ ᓇᓪᓕᐅᒃᑯᒫᓄᑦ ᐃᓚᒋᔭᐅᔪᒪᙱᓪᓗᓂ 
ᐃᑲᔫᓯᐊᖅᑖᕈᓐᓇᙱᓚᖅ ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ 
ᐃᑲᔫᓯᐊᒃᓴᓄᑦ. 

(iii) ᐃᓚᐅᑎᑕᐅᔪᓐᓇᖅᑐᑦ ᐅᓪᓗᖏᑦ: 

 ᐅᓇ ᐃᓚᐅᑎᑕᐅᔪᓐᓇᖅᑐᑦ ᐅᓪᓗᖏᑦ: 

• ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ ᒪᓕᒃᖢᒋᑦ ᐃᓚᒋᔭᐅᓂᖓᑕ ᐅᓪᓗᖓᑕ 
ᐊᑐᓕᕐᓂᖓᓂᒃ 

• ᐃᖅᑲᓇᐃᔭᕐᕕᖓᑕ ᓯᓚᑖᓂᙶᖅᑐᒥᒡᓘᓐᓃᑦ ᐋᓐᓂᐊᖅᑐᓕᕆᔭᐅᔾᔪᓯᖏᓐᓄᑦ 
ᐃᑲᔫᓯᐊᖏᓐᓂᒃ ᓄᖒᑦᑎᓯᒪᓕᕐᓂᖓᑕ ᐅᓪᓗᖓᓂᒃ. 

ᐅᔾᔨᕆᓗᒍ:   ᖁᓛᓃᑦᑐᖅ “(iii)” ᐃᒪᐃᓕᖓᒐᓗᐊᖅᑎᓪᓗᒍ, ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᔪᑕᐅᕙᒃᑐᑦ ᐊᕐᕌᒍᒋᔭᐅᔪᖅ ᐱᒋᐊᓕᓵᖅᑎᓪᓗᒍ 
ᐊᑭᓕᐅᑕᐅᔪᓐᓇᑐᐃᓐᓇᕐᓂᖏᓐᓂᒃ ᑕᐃᔅᓱᒪ ᐃᓅᑉ ᐊᖏᖅᑕᐅᔪᑎᒋᔭᖓᓄᑦ 
ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᒃᓴᓄᑦ. 

 
(ᑎ) ᑮᓇᐅᔭᑦ ᖃᓄᐃᓕᖓᓂᖏᑦ  

 
(ii) ᐃᓚᐅᑎᑕᐅᔪᓐᓇᖅᑐᑦ ᓄᓇᖃᖅᑐᑦ ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᔪᓐᓇᕐᓂᖏᑦ: 

 ᐃᖅᑲᓇᐃᔭᕐᕕᒋᔭᐅᔪᑦ ᓯᓚᑖᓂᙶᖅᑐᒥᒡᓘᓐᓃᑦ ᐋᓐᓂᐊᖅᑐᓕᕆᔭᐅᔾᔪᓯᖏᓐᓄᑦ 
ᐃᑲᔫᓯᐊᖏᓐᓂᒃ ᓄᖒᑦᑎᓯᒪᓕᕐᓂᖓᑕ ᐅᓪᓗᖓᓂᒃ, ᐃᓚᐅᔪᓐᓇᖅᑎᑕᐅᔪᖅ ᓄᓇᖃᖅᑐᖅ 
ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓇᓱᒍᓐᓇᑐᐃᓐᓇᕆᐊᖃᖅᐳᖅ ᐃᓚᐅᑎᑕᐅᔪᓐᓇᖅᑐᓄᑦ 
ᐊᑭᓕᕆᐊᓕᖕᓄᑦ ᐱᓇᔫᑎᒥᓂᒃ ᑎᑎᕌᓂᒃᓯᒪᔪᒥᒃ ᑐᓂᓯᓗᓂ ᐊᑭᓕᐅᑎᕕᓂᖓᑕᓗ 
ᓇᓕᖅᑲᖏᓐᓂᒃ. 

 
(4) ᓵᑕᐅᔪᓐᓇᕐᓂᖅ 

(i) ᐱᓕᕆᕝᕕᒋᔭᐅᔪᖅ ᑐᓂᓯᖃᑦᑕᕐᓂᐊᖅᐳᖅ ᐊᕐᕌᒍᑕᒫᖅᓯᐅᑎᒥ ᐅᓂᒃᑳᓕᐊᒥ ᒥᓂᔅᑕᒧᑦ ᐊᑐᐊᒐᖅ 
ᐊᑐᓕᖅᑎᑕᐅᑎᓪᓗᒍ ᐃᓚᓕᐅᔾᔨᓯᒪᓂᐊᖅᖢᓂ ᑎᑎᕋᖅᓯᒪᔪᓂᒃ ᐱᔾᔪᑎᓕᖕᓂᒃ ᐃᓄᐃᑦ 
ᖃᔅᓯᐅᓂᖏᓐᓂᒃ ᐊᑎᓕᐅᖅᑕᐅᓯᒪᔪᓂᒃ ᐃᑲᔫᓯᐊᖅᑖᕈᓐᓇᖅᑐᓄᑦ, ᐊᑭᓕᐅᑎᑦ 
ᐱᔨᑦᑎᕋᖅᑕᐅᔾᔪᑎᒋᔭᖓᓗ. 

(ii) ᐊᑐᐊᒐᕐᒥ ᒪᓕᒃᑕᐅᕙᒃᑐᑦ ᐊᕐᕌᒍᑕᒫ ᕿᒥᕐᕈᔭᐅᖃᑦᑕᕐᓂᐊᖅᐳᑦ.  
 
ᑮᓇᐅᔭᑦ ᐃᑲᔫᑎᒃᓴᑦ 
 
ᑮᓇᐅᔭᑦ ᐃᑲᔫᑎᒃᓴᑦ ᐊᑐᐊᒐᕐᒥ ᐊᑐᕆᐊᖃᖅᐸᒃᑐᑦ ᑐᙵᕕᖃᖅᑎᑕᐅᕗᑦ ᐊᖏᖅᑕᐅᓯᒪᔪᓄᑦ ᑮᓇᐅᔭᓄᑦ ᒐᕙᒪᐅᑉ 
ᑮᓇᐅᔭᓕᕆᔾᔪᑎᒋᓂᐊᖅᑕᖏᓐᓂᒃ ᒪᓕᒐᓕᐅᕐᕕᖕᒥ ᓈᒻᒪᒃᑐᓂᒃ ᐊᑐᖅᑕᐅᓯᒪᙱᑦᑐᓂᒃ ᐊᒥᐊᒃᑯᑕᖃᖅᐸᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑮᓇᐅᔭᑦ ᐊᑐᖅᑕᐅᔭᕆᐊᖅᑎᓪᓗᒋᑦ. 
 
ᐱᔪᓐᓇᐅᑎᒋᔭᐅᔪᑦ ᓯᕗᓕᖅᑎᑦ ᑲᑎᒪᔨᖏᓐᓄᑦ 
 
ᑕᕝᕙᓂ ᐊᑐᐊᒐᕐᒦᑦᑐᒥᒃ ᖃᓄᑐᐃᓐᓇᑦᑎᐊᖅ ᑐᑭᓕᐅᖅᑕᐅᔪᖃᕆᐊᖃᙱᓚᖅ ᓯᕗᓕᖅᑎᑦ ᑲᑎᒪᔨᖏᑕ 
ᐱᔪᓐᓇᐅᑎᒋᔭᐅᔪᓂᒃ ᑭᒡᓕᖃᖅᑎᑦᑎᓂᐊᖅᑐᓂᒃ ᐋᖅᑭᒃᓱᐃᓇᓱᖕᓂᐊᖅᑎᓪᓗᒋᑦ ᐱᓕᕆᓂᐊᖅᑎᓪᓗᒋᓪᓘᓐᓃᑦ 
ᐅᖓᕙᕆᐊᖅᓯᒪᔪᓄᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᖑᕙᒃᑐᓂ ᒪᓕᒋᐊᓖᑦ ᐱᔾᔪᑎᒋᓪᓗᒋᑦ ᐊᑐᐊᒐᕐᒥ 
ᒪᓕᒃᑕᐅᔭᕆᐊᓖᑦ ᓯᓚᑖᓂ. 
 
 
ᐃᓱᓕᓐᓂᖓ 
 
ᑖᓐᓇ ᐊᑐᐊᒐᖅ ᐊᑐᓯᒋᐊᕐᓂᐊᖅᐳᖅ ᐊᑎᓕᐅᖅᑕᐅᓂᖓᑕ ᐅᓪᓗᖓᓂ ᒫᔾᔨ 31, 2012-ᖑᕋᓱᖕᓂᖓᓂ.  

ᐅᖓᕙᕆᐊᖅᓯᒪᔪᑦ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐃᑲᔫᓯᐊᒃᓴᐃᑦ 
 
ᑎᑎᕋᖅᓯᒪᔪᑦ 
 
 
 
 
 
ᓇᓗᓇᐃᖅᑕᐅᓯᒪᔪᑦ ᐋᓐᓂᐊᕆᔭᐅᔪᑦ  ᑎᑎᕋᖅᓯᒪᔪᑦ 1 

   

ᐃᖢᐊᖅᓴᐅᑎᓄᑦ ᐃᑲᔫᓯᐊᒃᓴᐃᑦ   ᑎᑎᕋᖅᓯᒪᔪᑦ 2 

   

ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐃᑲᔫᓯᐊᒃᓴᐃᑦ  ᑎᑎᕋᖅᓯᒪᔪᑦ 3 

   

ᐃᖢᐊᖅᓴᐅᑎᓄᑦ ᐊᑐᕆᐊᖃᖅᐸᒃᑐᑦ ᑎᒥᒧᓪᓗ ᐃᓕᔭᕆᐊᖃᖅᐸᒃᑐᑦ  ᑎᑎᕋᖅᓯᒪᔪᑦ 4 

   

ᑐᓵᔾᔪᑎᓄᑦ ᐃᒡᒐᖕᓄᓪᓗ ᐃᑲᔫᓯᐊᒃᓴᐃᑦ  ᑎᑎᕋᖅᓯᒪᔪᑦ 5 

   

ᑭᒍᑎᓕᕆᔭᐅᓂᕐᒧᑦ ᐃᑲᔫᓯᐊᒃᓴᐃᑦ  ᑎᑎᕋᖅᓯᒪᔪᑦ 6 

ᑎᑎᕋᖅᓯᒪᓂᖓ 1 
 
ᓇᓗᓇᐃᖅᑕᐅᓂᖏᑦ ᐋᓐᓂᐊᕆᔭᐅᕙᒃᑐᑦ ᖃᓄᐃᓕᖓᓂᖏᑦ 
 
** ᐃᒥᐊᓗᖕᒥᒃ ᐊᑐᐃᓐᓇᐅᔭᕆᐊᓕᒃ 
 ᐳᐃᒍᑦᑐᖅᐸᓪᓕᐊᓂᖅ 
 ᐃᔾᔭᙳᖅᑕᐅᑎᓕᒃ 
 ᓯᐊᒻᒪᔭᑦᑐᒥᒃ ᐋᓐᓂᐊᓕᒃ 
  * ᐸᓚᐅᒑᒃᓴᔭᒥᒃ ᓂᕆᓂᕐᓘᑎᓕᒃ (ᑎᒥᖓ ᓈᒻᒪᒃᓴᖏᑦᑐᖅ) 
 (ᐴᕈᕕᐊᕐᓘᑎᓕᒃ) ᐃᑦᑐᕆᒃᑐᖅ 
         ᐊᐅᖓᓂ ᒪᒥᓴᐅᑎᕐᓘᑎᓕᒃ ᐅᓇᑕᐅᑎᑯᓗᖏᓐᓂ 

ᐊᓂᕐᓂᑭᑦᑐᖅ/ᐳᕙᒡᓗᒃᑐᖅ 
 ᐃᓘᓯᕐᓘᑎᓕᒃ/ᐃᓱᒪᐃᕈᑎᑦᑕᐅᑎᓕᒃ 
 ᕿᓚᖓ ᐊᖕᒪᔪᓕᒃ 
 ᐋᓐᓂᐊᕐᓘᑎᓄᑦ ᓯᑭᖑᕐᙳᔾᔨᔪᖅ ᓇᑲᓱᒡᓗᒃᑐᕐᓗ  
 ᐃᓕᖅᑯᓯᖓ ᐆᒻᒪᑎᕐᓗᖕᓂᖅ 
 ᕿᓕᖅᓯᓇᕐᓘᑎᑖᔭᑦᑐᖅ/ᑭᖑᕐᙳᔾᔨᔪᖅ 
 ᐃᕐᕋᕕᒡᓗᒃᑐᖅ  

ᐃᒻᒪᒃᑕᔭᑦᑕᐅᑎᓕᒃ 
 ᐅᕕᓂᒡᓗᒃᑐᖅ 
 ᓱᑲᖃᔭᓗᐊᒧᑦ ᓇᑲᓱᑭᑦᑕᐅᑎᓕᒃ 
 ᕿᒃᓴᓗᑳᕐᓘᑎᓕᒃ/ᑲᖓᓂᕐᓘᑎᓕᒃ 
** ᐄᔭᒃᑲᓄᑦ ᐊᔪᕈᑎᓕᒃ 
  * ᖀᖅᓱᖃᑦᑕᕐᓂᖅ 
 ᐊᕚᕐᓂᑯ 
 ᐊᓴᐱᒃᓴᓕᒃ 
 ᐊᓐᓇᐅᒪᔾᔪᑎᖃᕈᓐᓃᖅᑐᖅ ᐊᓴᐱᒃᓴᖃᕐᓂᕐᒧᑦ 
 ᐊᐅᖓ ᖁᑦᑎᓗᐊᖅᑐᖅ 
 ᐆᒻᒪᑎᕐᓘᑎᓕᒃ (ᑕᖃᖏᑦ ᖁᓄᓕᖅᑕᐅᑎᓖᑦ) 
 ᒪᒥᓴᐅᑎᕐᓘᑎᓕᒃ 
 ᑲᕕᓯᐊᕐᓘᑎᓕᒃ/ᕿᑎᕐᓘᑎᓕᒃ 
 ᓄᑮᕈᑎᕙᓪᓕᐊᓇᖅᑐᒥᒃ ᐋᓐᓂᐊᕐᓗᓂᒃ 
  * ᓴᐅᓂᖏᑦ ᐊᕿᒡᓕᕙᓪᓕᐊᔭᑦᑐᒥᒃ ᐋᓐᓂᐊᕐᓗᓕᒃ 
  * ᐊᐅᒡᓗᒃᑕᐅᑎᓕᒃ 
  * ᑭᖑᕐᙳᔾᔨᓂᕐᒧᑦ ᐱᕈᐊᓚᐃᔾᔪᑎᓕᒃ  
 ᐊᒥᕐᓘᑎᓕᒃ/ᒪᒥᑦᑐᐃᑦᑐᖅ 
 ᑭᖑᕐᙳᔾᔨᔪᖅ ᓇᒡᒍᐊᕐᓘᑎᓕᒃ 
  * (ᐊᐅᑦᑎᐊᕆᒍᑎᒥᒃ ᑎ-ᒥᒃ ᑎᒥᖓᓅᐸᓪᓕᐊᔪᓐᓇᖏᑦᑐᖅ) ᓴᐅᓂᕐᓗᒍᓯᖅ 
 ᐅᕕᓂᕐᓘᑎᓕᒃ ᕿᕋᑦᑕᒃᐸᓪᓕᐊᓪᓗᓂ 
        (ᕿᒥᕐᓗᖓ ᓴᖑᕙᓪᓕᐊᔪᖅ) ᕿᑎᕐᓘᑎᓕᒃ 
 ᕿᒥᕐᓗᕐᓗᒃᑐᖅ 
 ᕿᒥᕐᓗᐊᖅᑐᖅ 
 ᐳᕙᒡᓗᖕᓂᖅ 
 ᐊᑭᐊᕈᐊ ᒥᖅᑯᐃᕈᑎᔪᖅ 
 ᓱᑲᒃᓴᔭᒥᒃ ᑎᒥᐊ ᓈᒻᒪᒃᓴᖏᑦᑐᖅ 
 ᐱᒻᒪᕆᐅᔪᑦ ᐊᖏᖅᑕᐅᔭᕆᐊᓕᑦ – ᓯᕗᓂᖓᓂ ᐊᖏᖅᑕᐅᕙᒌᖅᓯᒪᔭᕆᐊᓖᑦ 
 
  * ᓇᓗᓇᐃᖅᓯᕗᖅ ᐊᔪᖅᑎᑕᐅᙱᑦᑐᓂᒃ ᐃᓗᐊᖅᓴᐅᑎᓄᑦ ᐱᕚᓪᓕᕈᑕᐅᕙᒃᑐᓄᑦ ᑭᓯᐊᓂ 
** ᓇᓗᓇᐃᖅᓯᕗᖅ ᐃᓱᒪᖅᓲᑕᐅᙱᑦᑐᓄᑦ ᐱᕚᓪᓕᕈᑕᐅᕙᒃᑐᓄᑦ.  
 
ᑎᑎᕋᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ ᐋᓐᓂᐊᕆᔭᐅᕙᒃᑐᑦ ᐊᕐᕌᒍᑕᒫ ᕿᒥᕐᕈᐊᖅᑕᐅᖃᑦᑕᕐᓂᐊᖅᐳᑦ. 
ᓇᓕᐊᑐᐃᓐᓇᖅ ᐊᓯᔾᔨᖅᑕᐅᔪᖅ ᑎᑎᕋᖅᓯᒪᔪᓂ ᓇᓗᓇᐃᖅᑕᐅᓂᐊᖅᐳᑦ ᒪᓕᒃᑕᐅᕙᓪᓕᐊᕙᒃᑐᓂ. 

ᐃᓗᐊᖅᓴᐅᑎᓄᑦ ᐃᑲᔫᓯᐊᒃᓴᐃᑦ 
 
1. ᓄᓇᓕᖕᒥᐅᑦ ᐃᖅᑲᓇᐃᔭᕐᕕᖕᒥᓂ ᐃᑲᔫᓯᐊᖃᖅᑐᑦ ᐊᔾᔨᐸᓗᖓᓂᓪᓘᓐᓃᑦ ᓇᓪᓕᐅᒃᑯᒫᕆᔭᐅᕙᒃᑐᒥ 
 

ᐃᓚᐅᑎᑕᐅᔪᓐᓇᖅᑐᑦ ᐃᓄᐃᑦ ᐱᔪᓐᓇᖅᑎᑕᐅᓗᑎᒃ ᐃᓗᐊᖅᓴᐅᑎᓄᑦ ᐃᑲᔫᓯᐊᒃᓴᒧᑦ ᐃᖅᑲᓇᐃᔭᕐᕕᖓᑎᒍᑦ 
ᐊᔾᔨᐸᓗᖓᓄᓪᓘᓐᓃᑦ ᓇᓪᓕᐅᒃᑯᒫᕆᔭᐅᔪᒧᑦ ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᓇᓱᖅᑳᕆᐊᖃᖅᐳᖅ 
ᓇᓪᓕᐅᒃᑯᒫᑎᒍᑦ.  

 
2. ᐊᖏᖅᑕᐅᓯᒪᔪᑦ ᐃᓗᐊᖅᓴᐅᑎᑦ 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᒪᒋᔭᖃᖃᑦᑕᖅᐳᑦ ᓄᓇᕗᒻᒥ ᐄᔭᒐᖅᑖᕐᕕᖕᒥ 
ᒪᓕᒋᐊᖃᖅᑕᖏᓐᓂᒃ ᓇᓗᓇᐃᖅᓯᓯᒪᓪᓗᑎᒃ ᐃᓗᐊᖅᓴᐅᑎᓄᑦ ᐃᑲᔫᓯᐊᖑᕙᒃᑐᓂᒃ ᐃᓐᓇᕐᓄᑦ ᐊᒻᒪᓗ ᐊᑐᓂ 
ᓇᓗᓇᐃᖅᑕᐅᓯᒪᔪᓄᑦ ᐋᓐᓂᐊᕆᔭᐅᕙᒃᑐᑦ.  
 
(1) ᐱᓕᕆᔨᐅᕙᒃᑐᒥᒃ ᐊᑐᖅᑕᐅᖁᔨᔪᖃᖅᐸᑦ ᐃᓗᐊᖅᓴᐅᑎᒥᒃ ᐃᑲᔫᓯᐊᖃᙱᑦᑐᒥᒃ, ᐱᓕᕆᔨ 

ᑎᑎᕋᖅᓯᔪᓐᓇᑐᐃᓐᓇᕆᐊᖃᖅᐳᖅ ᑐᓂᓯᓗᓂᓗ ᑐᒃᓯᕋᐅᑎᒥᒃ ᐃᓱᒪᖅᓲᑕᐅᙱᑦᑐᓄᑦ ᐃᓗᐊᖅᓴᐅᑎᓄᑦ 
ᑎᑎᕋᕆᐊᓕᖕᒥᒃ ᐃᓚᓕᐅᔾᔭᐅᓯᒪᙱᑦᑐᓄᑦ ᓇᓪᓕᐅᒃᑯᒫᒧᑦ.    

(2) ᐋᕿᒃᓯᔪᖃᓚᐅᙱᑎᓪᓗᒍ ᐃᓱᒪᖅᓲᑕᐅᙱᑦᑐᓄᑦ ᐃᓗᐊᖅᓴᐅᑎᓄᑦ ᓇᓪᓕᐅᒃᑯᒫᕆᔭᐅᔪᓄᑦ ᒥᓂᔅᑕ 
ᑎᒃᑯᐊᖅᓯᓂᐊᖅᐳᖅ ᐃᓛᒃᑰᖅᑐᒥᒃ ᐄᔭᒐᖅᑖᖅᑎᑦᑎᔨᒥᒃ ᐊᓯᐊᓂ ᑲᓇᑕᐅᑉ ᐊᕕᒃᑐᖅᓯᒪᓂᖓᓂ 
ᐅᕝᕙᓘᓐᓃᑦ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓᓂ ᖃᓄᐃᓕᐅᖁᔨᓂᐊᖅᑐᒥᒃ ᒥᓂᔅᑕᒧᑦ.  

(3) ᑭᖑᓪᓕᖅᐹᒥ ᐋᕿᒃᑕᐅᔪᖅ ᐃᓱᒪᖅᓲᑕᐅᙱᑦᑐᓄᑦ ᐃᓗᐊᖅᓴᐅᑎᓄᑦ ᒥᓂᔅᑕᒧᑦ ᐃᑲᔪᖅᑐᖅᑕᐅᓂᐊᖅᐳᖅ. 
 
3. ᐃᓗᐊᖅᓴᐅᑎᓄᑦ ᐃᑲᔫᓯᐊᒃᓴᐃᑦ 

(1) ᐃᓗᐊᖅᓴᐅᑎᑦ ᑎᑎᕋᖅᑕᐅᓯᒪᔭᕆᐊᖃᖅᐳᖅ ᓚᐃᓴᖃᖅᑐᒧᑦ ᐃᓗᐊᖅᓴᐃᔨᒧᑦ ᑭᒍᑎᓕᕆᔨᒧᓪᓘᓐᓃᑦ. 

(2) ᐃᓄᐃᑦ ᖃᐅᔨᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᒥᒃ ᐋᓐᓂᐊᖃᕐᓂᖓᓂᒃ ᐃᓗᐊᖅᓴᐅᑎᓄᑦ 
ᓇᓪᓕᐅᒃᑯᒫᖃᖅᑎᑕᐅᕗᑦ ᐊᖏᖅᑕᐅᓯᒪᓪᓗᓂ ᓇᓗᓇᐃᖅᑕᐅᓯᒪᔪᒧᑦ ᐋᓐᓂᐊᕆᔭᐅᔪᒧᑦ. 

 

(3) ᐃᓐᓇᐃᑦ ᓇᓪᓕᐅᒃᑯᒫᖃᖅᑎᑕᐅᕗᑦ ᐊᖏᖅᑕᐅᓯᒪᔪᓕᒫᓄᑦ ᐃᓗᐊᖅᓴᐅᑎᓄᑦ ᐃᔭᒐᖅᑖᕐᕕᖕᒥ. 
 

4. ᐄᔭᒐᖅᑖᕐᕕᖕᒥ ᐊᐅᒃᑕᔫᕆᔭᐅᕙᒃᑐᖅ 

 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑐᓂᓯᓂᐊᖅᐳᑦ ᐄᔭᒐᖅᑖᕐᕕᖕᒥ ᐊᐅᒃᑕᔫᕆᔭᐅᕙᒃᑐᒥᒃ 
ᐃᓚᐅᑎᑕᐅᔪᓐᓇᖅᑐᓄᑦ ᐃᓄᖕᓄᑦ ᐃᖅᑲᓇᐃᔭᕐᕕᖕᒥᓂ ᐊᔾᔨᐸᓗᖓᓂᒡᓗ ᐃᓗᐊᖅᓴᐅᑎᓄᑦ 
ᓇᓪᓕᐅᒃᑯᒫᖃᙱᑦᑐᓂᒃ. 

(1) ᐃᓄᖕᒥᒃ ᐃᓗᐊᖅᓴᐅᑎᑖᖅᑐᖃᖅᐸᑦ ᐄᔭᒐᖅᑖᕐᕕᖕᒥ ᑳᓐᑐᓛᒃᑕᐅᓯᒪᔪᒧᑦ ᐃᓚᐅᖃᑕᐅᔪᓐᓇᕐᓂᕐᒧᑦ 
ᐄᔭᒐᖅᑖᕐᕕᒋᔭᐅᔪᒧᑦ, ᑕᐃᓐᓇ ᐃᓄᒃ ᑐᓂᓯᔭᕆᐊᖃᕋᔭᖅᐳᖅ  ᐄᔭᒐᖅᑖᕐᕕᖕᒧᑦ ᐊᐅᒃᑕᔫᕆᔭᐅᕙᒃᑐᒥᒃ. 

(2) ᐃᓄᖕᒥᒃ ᐄᔭᒐᖅᑖᖅᑐᖃᖅᐸᑦ ᐄᔭᒐᖅᑖᕐᕕᖕᒥ ᑳᓐᑐᓛᒃᑕᐅᓯᒪᙱᑦᑐᒥᒃ ᐄᔭᒐᖅᑖᕐᕕᖕᒥ, ᐄᔭᒐᖅᑖᕋᓱᒃᑐᖅ 
ᐊᑭᓖᔭᕆᐊᖃᕋᔭᖅᐳᖅ  ᐄᔭᒐᖅᑖᒥᓄᑦ ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕕᐅᓇᓱᒋᐊᖃᓕᕐᓗᓂ. 

 

5. ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᔪᓐᓇᕐᓂᖅ 

ᐃᓄᖕᒥᒃ ᐊᑭᓕᒐᒃᓴᖅᑖᖅᑐᖃᖅᐸᑦ, ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓇᓱᒍᓐᓇᑐᐃᓐᓇᕆᐊᓕᑦ ᐊᑭᓖᔾᔪᑎᖓᑕ 
ᓇᓕᖅᑲᖏᓐᓂᒃ ᑐᓂᓯᓗᓂ. 

ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐃᑲᔫᓯᐊᒃᓴᐃᑦ 
 
1. ᐃᓄᐃᑦ ᐃᖅᑲᓇᐃᔭᕐᕕᖕᒥ ᐃᑲᔫᓯᐊᑖᖅᐸᒃᑐᑦ ᐊᔾᔨᐸᓗᖓᓂᒡᓘᓐᓃᑦ ᓇᓪᓕᐅᒃᑯᒫᕆᔭᐅᕙᒃᑐᒥ 

ᐃᓚᐅᑎᑕᐅᔪᓐᓇᖅᑐᑦ ᐃᓄᐃᑦ ᐱᔪᓐᓇᖅᑎᑕᐅᓗᑎᒃ ᐋᓐᓂᐊᕐᕕᓕᐊᖅᐸᒃᑐᓄᑦ ᐃᑲᔫᓯᐅᕆᔭᐅᕙᒃᑐᒥ 
ᐃᖅᑲᓇᐃᔭᕐᕕᖓᑎᒍᑦ ᐊᔾᔨᐸᓗᖓᓂᒡᓘᓐᓃᑦ ᓇᓪᓕᐅᒃᑯᒫᕆᔭᐅᕙᒃᑐᒥ ᐊᑭᓖᔾᔪᑎᒥᓄᑦ 
ᐅᑎᖅᑎᑦᑎᕝᕕᐅᓇᓱᖅᑳᕆᐊᖃᖅᐳᖅ ᓇᓪᓕᐅᒃᑯᒫᑎᒍᑦ.  
 
 
2. ᐊᖏᖅᑕᐅᓯᒪᔪᑦ ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᑦ 

(1) ᐱᔾᔪᑎᒋᔭᖓ ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐊᑐᕈᓐᓇᕐᓗᓂ ᐋᓐᓂᐊᕐᕕᓕᐊᕈᓐᓇᐅᑎ 
ᐅᐸᒐᓱᒃᑕᒥᓄᑦ ᖃᓂᓛᖑᔪᒧᑦ ᐊᖏᖅᑕᐅᓯᒪᔪᒧᑦ ᐋᓐᓂᐊᕐᕕᖕᒧᑦ ᓈᒻᒪᒃᑐᓂᒃ ᐊᑐᕆᐊᖃᖅᑐᓂᒡᓗ 
ᓇᓪᓕᐅᒃᑯᒫᖃᖅᑐᓂᒃ ᐋᓐᓂᐊᕐᕕᖕᓂ ᐱᔨᑦᑎᕋᖅᑕᐅᕝᕕᖕᓂ ᐊᓯᖏᓐᓂᒡᓘᓐᓃᑦ ᐊᖏᖅᑕᐅᓯᒪᔪᓂ 
ᐃᑲᔫᓯᐊᒃᓴᓂ ᒪᓂᒪᔪᓂ. 

(2) ᐋᓐᓂᐊᕐᕕᖕᒧᑦ ᐊᐅᓪᓚᕈᓐᓇᐅᑏᑦ ᑐᓐᓂᔭᐅᓂᐊᖅᐳᑦ ᐱᔪᓐᓇᐅᑎᖃᖅᑐᒧᑦ ᐊᑐᓂ ᓄᓇᓕᖕᓂ 
ᖃᖓᑦᑕᐅᑎᓕᕆᔨᓄᑦ. 

(3)  ᐋᓐᓂᐊᕐᕕᖕᒧᑦ ᐊᐅᓪᓚᕐᓂᐊᖅᑐᓄᑦ ᓄᓇᕗᑦ ᓯᓚᑖᓂᙶᖅᑐᑦ ᐃᑲᔫᓯᐊᖅᑖᖅᑎᑕᐅᕙᙱᓚᑦ. 
 
3. ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐃᑲᔫᓯᐊᒃᓴᐃᑦ 

(1) ᓇᓪᓕᐅᒃᑯᒫᕆᔭᐅᔪᑦ ᐃᓄᖕᓄᑦ ᐃᓚᐅᑎᑕᐅᔪᓐᓇᖅᑐᓄᑦ 

(ᐄ) ᖃᖓᑕᓲᒃᑯᑦ ᓄᓇᒃᑯᓪᓗ ᓄᒃᑕᕐᓂᖅ 

• ᐅᖓᒻᒧᓪᓗ ᐅᑎᑕᒧᓪᓗ ᐊᑭᑐᓗᐊᙱᑦᑐᒃᑯᑦ ᖃᖓᑦᑕᐅᑎ ᖃᖓᑕᓂᕆᔭᐅᕙᒃᑐᒃᑯᑦ 
ᓵᑖᖅᑕᐅᓯᒪᔪᒃᑯᓪᓘᓐᓃᑦ ᖃᖓᑕᓲᒃᑯᑦ. 

• ᓄᓇᒃᑯᑦ ᐊᒡᔭᖅᑕᐅᓂᖅ ᒥᑦᑕᕐᕕᖕᒥᙶᕐᓗᓂ ᐋᓐᓂᐊᕐᕕᖕᒧᑦ 
ᑲᒪᒋᔭᐅᕝᕕᒋᓂᐊᖅᑕᒥᓄᑦ ᑐᔪᕐᒥᕕᒋᓂᐊᖅᑕᒥᓄᓪᓘᓐᓃᑦ. 

• ᓄᓇᒃᑯᑦ ᐊᒡᔭᖅᑕᐅᓂᖅ ᐋᓐᓂᐊᕐᕕᖕᒥᙶᕐᓗᓂ ᑐᔪᕐᒥᕕᖕᒥᓪᓘᓐᓃᑦ 
ᒥᑦᑕᕐᕕᖕᒧᙵᐅᓗᓂ. 

• ᑐᐊᕕᕐᓇᖅᑐᖅᓯᐅᑎᒧᑦ ᐊᑭᓕᕆᐊᖃᖅᐸᒃᑐᑦ ᐋᓐᓂᐊᕐᕕᖕᒦᑦᑐᒥᒃ ᐅᓂᒃᓯᒪᓵᖅᑐᓄᑦ 
ᐊᓯᐊᓄᑦ ᐋᓐᓂᐊᕐᕕᖕᒧᐊᕆᐊᖃᖅᑐᖃᕌᖓᑦ. 

• ᕙᓯᒃᑯᑦ ᐊᒡᔭᖅᑕᐅᔭᕆᐊᖃᖃᑦᑕᖅᐳᑦ ᓄᓇᒃᑯᑦ ᐊᒡᔭᖅᑕᐅᓂᐊᕐᓗᓂ 
ᐃᓇᖐᔾᔪᑕᐊᖔᕈᓐᓇᕐᓗᓂ ᑖᒃᓯᒧᑦ. 

• ᐃᓄᐃᑦ ᐱᓱᒍᓐᓇᖅᑐᑦ ᓈᒻᒪᒃᓯᓕᖅᓯᒪᔭᕆᐊᖃᖅᐳᑦ ᑖᒃᓯᒃᑰᕈᑎᒃᓴᖏᓐᓂᒃ ᑖᒃᓯᓂᒃ 
ᐊᑐᖅᑕᐅᔪᖃᖔᖃᑦᑕᕈᓂ ᒥᑦᑕᕐᕕᐅᑉ ᕙᓯᖓᒎᙱᑦᑐᖅ. 

• ᒥᑦᑕᕐᕕᐅᑉ ᕙᓯᖓᒎᕈᑏᑦ ᑖᒃᓯᒃᑰᕈᑏᓪᓗ ᓇᓕᖅᑲᖏᑦ ᐊᑐᕆᐊᖃᕋᔭᖅᐳᑦ 
ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᓂᐊᕐᓗᓂ. 

(ᐲ) ᑐᔪᕐᒥᔾᔪᑏᑦ ᓂᕆᔾᔪᑏᓪᓗ 

ᐅᑯᐊ ᑎᑎᕋᖅᓯᒪᔪᑦ ᓇᓪᓕᐅᒃᑯᒫᖃᖅᑎᑕᐅᔪᑦ: 

(i) ᑮᓇᐅᔾᔭᒃᓴᕋᓱᒃᐸᒃᑐᑦ ᑐᔪᕐᒥᕖᑦ ᑮᓇᐅᔭᑎᒍᑦ ᐃᑲᔪᖅᑕᐅᕙᒃᐳᑦ ᖃᔅᓯᐅᓂᖏᑦ 
ᐋᕿᒃᑕᐅᓯᒪᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. 

(ii) ᐃᓛᒃᑰᖅᑐᑦ ᑐᔪᕐᒥᕖᑦ ᑮᓇᐅᔭᑎᒍᑦ ᐃᑲᔪᖅᑕᐅᕙᒃᐳᑦ ᖃᔅᓯᐅᓂᖏᑦ 
ᐋᕿᒃᑕᐅᓯᒪᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ. 

 

(2) ᐋᓐᓂᐊᕐᕕᓕᐊᖅᑐᒥᒃ ᐱᖃᑎᖃᖅᐸᖕᓂᖅ 

(ᐄ)  ᐊᑐᕆᐊᖃᖅᐸᒃᑐᑦ ᐋᓐᓂᐊᕐᕕᓕᐊᖅᑐᒥᒃ ᐱᖃᑎᖃᖅᐸᒃᑐᓄᑦ 

ᐱᓕᕆᔨᒋᑎᑕᐅᔪᖅ ᐱᔭᕆᐊᖃᕌᖓᑦ ᐋᓐᓂᐊᕐᕕᓕᐊᖅᑐᒥᒃ ᐱᖃᑎᖃᖁᔨᕙᒃᐳᖅ. 
ᐋᓐᓂᐊᕐᕕᓕᐊᖅᑐᒥᒃ ᐱᖃᑎᒋᔭᐅᕙᒃᑐᑦ ᒪᕐᕈᐃᓕᖅᑲᖓᔪᓂᐅᑐᐃᓐᓇᕆᐊᖃᖅᐳᑦ: 
 
(i) ᐋᓐᓂᐊᕐᕕᓕᐊᖅᑐᒥᒃ ᐱᖃᑎᖃᕐᓂᖅ– ᐋᓂᐊᓯᐅᖅᑎᐅᒐᔪᒃᑐᖅ ᐃᖢᐊᖅᓴᐃᔨᓘᓐᓃᑦ 

ᐱᓕᕆᔨᒻᒪᕆᐅᓂᕐᒥᓄᑦ ᑲᒪᒋᔭᖃᕆᐊᖃᖅᑎᑕᐅᓗᓂ ᐋᓐᓂᐊᕐᕕᓕᐊᖅᑐᒧᑦ 
ᐋᓐᓂᐊᕐᕕᓕᐊᖅᐸᓪᓕᐊᑎᓪᓗᒍ; 

(ii) ᐋᓐᓂᐊᕐᕕᓕᐊᙱᑦᑐᓄᑦ ᐱᖃᑎᖃᕐᓂᖅ – ᐃᓐᓇᖅ ᐱᖃᑎᖃᕈᓐᓇᖅᑎᑕᐅᔪᖅ 
ᐋᓐᓂᐊᕐᕕᓕᐊᖅᑐᒥᒃ ᐃᑲᔪᖅᑎᖃᙱᓪᓗᓂ ᐋᓐᓂᐊᕐᕕᓕᐊᕈᓐᓇᙱᓪᓗᓂ 
ᐅᕝᕙᓘᓐᓃᑦ ᐱᖃᑎᖃᕈᓐᓇᖅᑎᑕᐅᔪᖅ ᐃᓚᐃᓐᓇᖓᓂᒃ ᑕᒪᐃᓐᓂᒡᓘᓐᓃᑦ 
ᐃᖢᐊᖅᓴᖅᑕᐅᔭᕆᐊᖃᖅᑎᓪᓗᒋᑦ. 

 
(ᐱ) ᐊᑐᕆᐊᖃᖅᑕᖏᑦ ᐋᓐᓂᐊᕐᕕᓕᐊᙱᑦᑐᓄᑦ ᐱᖃᑎᖃᖅᐸᒃᑐᓄᑦ  

 
   ᐋᓐᓂᐊᕐᕕᓕᐊᙱᑦᑐᓄᑦ ᐱᖃᑎᖃᖅᐸᒃᑐᓄᑦ ᐃᓚᓕᐅᔾᔭᐅᓯᒪᕙᒃᐳᑦ ᐃᒪᐃᑦᑕᕌᖓᑦ: 

 
(i) ᐱᔪᖃᕆᐊᖃᕋᔭᖅᐳᖅ ᒪᓕᒐᑎᒍᑦ ᐊᖏᕈᑎᒥᒃ ᐊᖓᔪᖅᑳᖓᓂ ᑲᒪᔨᖓᓂᒡᓘᓐᓃᑦ: 

ᐅᕝᕙᓘᓐᓃᑦ 

(ii) ᐋᓐᓂᐊᕐᕕᓕᐊᕐᓂᐊᖅᑐᖅ ᐃᓱᒪᒃᑯᑦ ᑎᒥᒃᑯᓪᓘᓐᓃᑦ ᖃᓄᐃᔾᔪᑎᖃᕈᓂ 
ᐃᓕᖅᑯᓯᕐᒥᓂᒃ ᐃᑲᔪᖅᑎᖃᙱᓪᓗᓂ ᐋᓐᓂᐊᕐᕕᓕᐊᕈᓐᓇᙱᓪᓗᓂ; ᐅᕝᕙᓘᓐᓃᑦ 

(iii) ᐅᖃᐅᓯᕐᒥᓄᑦ ᐊᔪᕈᑎᖃᕈᓂ ᐋᓐᓂᐊᕐᕕᖕᒧᑦ 
ᑲᒪᒋᔭᐅᔾᔪᑎᒋᔭᕆᐊᖃᖅᑕᖓᓂᒃ ᐱᔨᑦᑎᕋᖅᑕᐅᓂᐊᕐᓗᓂ 
ᑐᓵᔨᑕᖃᙱᑉᐸᓪᓘᓐᓃᑦ ᐊᖏᖅᑕᐅᓯᒪᔪᒧᑦ ᐋᓐᓂᐊᕐᕕᖕᒧᑦ; ᐅᕝᕙᓘᓐᓃᑦ 

(iv) ᐋᓐᓂᐊᕐᕕᓕᐊᕐᓂᐊᖅᑐᖅ ᐃᓄᒃᑎᑐᑐᐃᓐᓇᖅ ᐅᖃᐅᓯᖃᕐᓗᓂ ᐃᓐᓇᐅᓗᓂ, 60 
ᐅᖓᑖᓂ ᐅᑭᐅᖃᕐᓗᓂ, ᑭᓯᐊᓂ ᑖᓐᓇ ᐃᓐᓇᖅ ᐅᖃᕈᓂ 
ᐱᖃᑎᖃᕆᐊᖃᙱᓐᓂᕐᒥᓂᒃ (ᐄᐳᕈ 1, 2008-ᒥ ᐊᑐᓯᒋᐊᕐᓗᓂ); ᐅᕝᕙᓘᓐᓃᑦ 

(v) ᐋᓐᓂᐊᕐᕕᓕᐊᖅᑐᒥᒃ ᐱᖃᑎᒋᔭᐅᔪᖅ ᐃᓚᐅᖃᑕᐅᓂᐊᕈᓂ ᐋᓐᓂᐊᖅᑐᖅ 
ᐃᓗᐊᖅᓴᖅᑕᐅᓕᖅᑎᓪᓗᒍ ᐊᔪᕈᓐᓃᖅᓴᖅᑎᑕᐅᔭᕆᐊᖃᕐᓗᓂᓗ 
ᐱᔾᔪᑎᖃᖅᑐᓂᒃ ᐱᒻᒪᕆᐅᔪᓂᒡᓗ ᐊᖏᕐᕋᖓᓂ ᐃᖢᐊᖅᓴᐅᑎᓄᑦ/ 
ᐃᖢᐊᖅᓴᐃᔨᒧᑦ ᒪᓕᒃᑕᐅᕙᒃᑐᓂᒃ ᐋᓐᓂᐊᖅᑐᒧᑐᐊᖅ 
ᑐᓴᖅᑎᑦᑎᔾᔪᑕᐅᔭᕆᐊᖃᙱᖦᖢᓂ; ᐅᕝᕙᓘᓐᓃᑦ 

(vi) ᐋᓐᓂᐊᕐᕕᓕᐊᖅᑐᖅ ᐋᓐᓂᐊᕐᕕᓕᐊᕈᓐᓇᕐᓂᕐᒧᑦ ᐊᔪᖅᑎᑕᐅᒍᓂ. 

ᐅᔾᔨᕆᔭᐅᕆᐊᓕᒃ: ᐋᓐᓂᐊᕐᕕᓕᐊᖅᑐᖅ ᐱᖃᑎᖃᒃᑲᓐᓂᕈᓐᓇᖅᑎᑕᐅᕗᖅ ᐋᓐᓂᐊᕐᕕᓕᐊᕐᓂᐊᖅᑐᒧᑦ 
ᐱᔪᓐᓇᖅᑎᑕᐅᕗᖅ ᐊᑐᖅᑕᐅᒐᔪᙱᑦᑐᓄᑐᐊᖅ ᐱᓕᕆᔨᒋᔭᐅᔪᖅ ᐃᑲᔪᖅᑐᐃᒃᐸᑦ ᐊᐱᖅᑯᑕᐅᔪᒥᒃ 
ᐊᖏᖅᑕᐅᓗᓂᓗ ᒥᓂᔅᑕᐅᑉ ᑐᒡᓕᐊᓄᑦ (ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ).  

(ᑎ) ᐋᓐᓂᐊᕐᕕᓕᐊᖅᑐᒧᑦ ᐱᖃᑎᒋᔭᐅᕙᒃᑐᓄᑦ ᐊᑭᓕᖅᓱᕆᐊᓖᑦ 
 

ᐋᓐᓂᐊᕐᕕᓕᐊᖅᑐᒧᑦ ᐱᖃᑎᒋᔭᐅᕙᒃᑐᓄᑦ ᐊᑭᓕᖅᓱᕆᐊᓖᑦ ᐱᔪᓐᓇᖅᑎᑕᐅᕗᑦ ᐅᑯᓇᓂ: 
 

ᐋᓐᓂᐊᕐᕕᓕᐊᖅᑐᓄᑦ ᐱᖃᑎᒋᔭᐅᕙᒃᑐᓄᑦ: 

(i) ᓄᓇᓕᖕᒥᐅᑕᐅᖃᑎᒌᙱᑦᑐᓂᒃ ᖃᖓᑕᔾᔪᑏᑦ ᐅᖓᒻᒧᑦ ᐅᑎᒧᓪᓗ ᖃᓂᓐᓂᖅᐹᒧᑦ 
ᐊᖏᖅᑕᐅᓯᒪᔪᒧᑦ ᐋᓐᓂᐊᕐᕕᖕᒧᑦ, ᓇᓪᓕᐅᒃᑯᒫᖃᖅᑎᑕᐅᓗᓂ 
ᐋᓐᓂᐊᕐᕕᓕᐊᕈᑕᐅᔪᑦ ᐱᔪᓐᓇᐅᑎᖏᓐᓄᑦ; ᐊᒻᒪᓗ 

(ii) ᑐᔪᕐᒥᔾᔪᑎᓄᑦ ᐊᖏᖅᑕᐅᓯᒪᔪᓄᑦ ᑮᓇᐅᔾᔭᒃᓴᕋᓱᒃᑎᓄᑦ ᑐᔪᕐᒥᕕᖕᓄᑦ, ᓂᕆᔾᔪᑎᓄᑦ 
ᐊᓯᖏᓐᓄᓪᓗ ᐋᓐᓂᐊᕐᕕᓕᐊᖅᑐᓄᑦ ᐃᑲᔫᓯᐊᖑᕙᒃᑐᓄᑦ ᓄᓇᕗᑦ ᒐᕙᒪᒃᑯᓐᓂ 
ᐊᖏᖅᑕᐅᓯᒪᔪᒥ ᓄᓴᕘᒥ ᐱᓕᕆᐊᒥᓄᑦ ᐊᐅᓪᓚᖅᐸᒃᑐᓄᑦ ᖃᔅᓯᐅᓂᖏᓐᓄᑦ, 
ᐊᑐᕆᐊᖃᕌᖓᑦ; ᐊᒻᒪᓗ 

(iii) ᓄᓇᓕᖕᓂ ᓄᓇᒃᑯᑦ ᐃᖏᕐᕋᔭᕆᐊᖃᖅᐸᒃᑐᓄᑦ ᓄᓇᓖᑦ ᐊᑯᓐᓂᖓᓂ, 
ᐋᓐᓂᐊᕐᕕᖕᒧᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᓕᕆᔨᒃᑯᓐᓄᑦ, ᑐᔪᕐᒥᕕᖕᓄᑦ 
ᒥᑦᑕᕐᕕᖕᓄᓪᓗ. 

 
ᐋᓐᓂᐊᕐᕕᓕᐊᙱᑦᑐᓄᑦ ᐱᖃᑎᒋᔭᐅᕙᒃᑐᑦ: 

(i) ᓄᓇᓕᖕᒥᐅᑕᐅᖃᑎᒌᙱᑦᑐᓄᑦ ᖃᖓᑕᔾᔪᑏᑦ ᐅᖓᒻᒧᑦ ᐅᑎᒧᓪᓗ ᖃᓂᓛᒧᑦ 
ᐊᖏᖅᑕᐅᓯᒪᔪᒧᑦ ᐋᓐᓂᐊᕐᕕᖕᒧᑦ, ᓇᓪᓕᐅᒃᑯᒫᖃᒐᔪᒃᐳᑦ ᐊᐅᓪᓚᕈᑕᐅᔪᑦ 
ᐱᔪᓐᓇᐅᑎᖏᓐᓄᑦ; ᐊᒻᒪᓗ 

(ii) ᑐᔪᕐᒥᔾᔪᑏᑦ, ᓂᕆᔾᔪᑏᑦ ᓄᓇᒃᑯᓪᓗ ᐃᖏᕐᕋᔭᕆᐊᖃᖅᐸᒃᑐᑦ ᐊᖏᖅᑕᐅᓯᒪᔪᓄᑦ 
ᖃᔅᓯᐅᓂᖏᓐᓄᑦ ᒪᓕᒃᑕᐅᕙᒃᑐᓂ ᓇᓗᓇᐃᖅᑕᐅᓯᒪᔪᓂᑦ. 

 
3. ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᓂᖅ 

ᐋᓐᓂᐊᕐᕕᓕᐊᖅᑐᑦ ᐱᖃᑎᒋᔭᖏᓪᓗ ᐊᑭᓕᒐᒃᓴᖅᑖᖅᐸᑕ, ᐊᑭᓕᐅᑎᒥᓄᑦ 
ᐅᑎᖅᑎᑦᑎᕝᕕᐅᔪᒪᑐᐃᓐᓇᕆᐊᓕᒃ ᑎᑎᕋᖅᓯᒪᔪᓂᒃ ᐊᑭᓕᐅᑎᕕᓂᖏᑕ ᓇᓕᖅᑲᖏᓐᓂᒃ ᑐᓂᓯᓗᓂ. 

ᐃᖢᐊᖅᓴᐃᔾᔪᑎᑦ, ᐊᑐᖅᑕᐅᓕᖅᐸᒃᑐᑦ ᑎᒥᐅᓪᓗ ᐃᓚᒋᓕᖅᐸᒃᑕᖏᓐᓄᑦ 
 
1. ᐃᓄᒃ ᐃᖅᑲᓇᐃᔭᕐᕕᖕᒥᓂ ᐃᑲᔫᓯᐊᖃᖅᑐᖅ ᐊᔾᔨᐸᓗᖓᓂᒡᓘᓐᓃᑦ ᓇᓪᓕᐅᒃᑯᒫᖃᖅᑎᑕᐅᔪᖅ 

ᐃᓚᐅᑎᑕᐅᔪᓐᓇᖅᑐᑦ ᐃᓄᐃᑦ ᐱᔪᓐᓇᖅᑎᑕᐅᓗᑎᒃ ᐃᖢᐊᖅᓴᐃᔾᔪᑎᓄᑦ, ᐊᑐᖅᑕᐅᓕᖅᐸᒃᑐᓄᑦ ᑎᒥᐅᓪᓗ 
ᐃᓚᒋᓕᖅᐸᒃᑕᖏᓐᓄᑦ ᐃᑲᔫᓯᐊᒃᓴᓄᑦ ᐃᖅᑲᓇᐃᔭᕐᕕᖓᑎᒍᑦ ᐊᔾᔨᐸᓗᖓᓄᓪᓘᓐᓃᑦ 
ᓇᓪᓕᐅᒃᑯᒫᕆᔭᐅᕙᒃᑐᒧᑦ ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕕᐅᓇᓱᖅᑳᕆᐊᖃᖅᐳᖅ ᓇᓪᓕᐅᒃᑯᒫᑎᒍᑦ. 
 

2. ᐊᖏᖅᑕᐅᓯᒪᔪᑦ ᐃᖢᐊᖅᓴᐃᔾᔪᑎᑦ,  ᐊᑐᖅᑕᐅᓕᖅᐸᒃᑐᑦ ᑎᒥᐅᓪᓗ ᐃᓚᒋᓕᖅᐸᒃᑕᖏᓐᓄᑦ 
ᐃᑲᔫᓯᐊᒃᓴᐃᑦ 

(1) ᐃᑲᔫᓯᐊᖅᑖᖅᑎᑕᐅᔪᓐᓇᑐᐃᓐᓇᕆᐊᓕᒃ ᐃᖢᐊᖅᓴᐃᔾᔪᑎᓄᑦ,  ᐊᑐᖅᑕᐅᓕᖅᐸᒃᑐᓄᑦ ᑎᒥᐅᓪᓗ 
ᐃᓚᒋᓕᖅᐸᒃᑕᖏᓐᓄᑦ ᐊᑐᕆᐊᓕᖕᓄᑦ ᐊᖏᖅᑕᐅᓯᒪᓗᓂᓗ ᐃᖢᐊᖅᓴᖅᑕᐅᔾᔪᑎᒧᑦ 
ᐊᒻᒪᓗ/ᐅᕝᕙᓘᓐᓃᑦ ᑲᒪᒋᔭᖃᖅᑐᖃᕐᓂᐊᕐᓗᓂ ᐅᑯᓂᖓ: 

            (ᐄ) ᓇᓗᓇᐃᖅᑕᐅᓯᒪᔪᒥ ᐋᓐᓂᐊᕆᔭᐅᕙᒃᑐᒧᑦ; ᐅᕝᕙᓘᓐᓃᑦ 

            (ᐲ) ᐃᓐᓇᐅᑉ ᓄᓇᖃᖅᑑᑉ ᖃᓄᐃᙱᑦᑎᐊᕆᐊᖃᕐᓂᖓᓂ. 

 
(2) ᐃᑲᔫᓯᐊᒃᓴᐃᑦ ᐊᑐᕆᐊᖃᖅᑐᑦ: 

            (ᐄ) ᐃᖢᐊᖅᓴᐃᔨ ᐄᔭᒐᖅᑖᖁᔨᓗᓂ ᐱᔭᐅᔪᓐᓇᑐᐃᓐᓇᕆᐊᓕᖕᓂᒃ ᐄᔭᒐᖅᑖᕐᕕᖕᒥ 
ᓂᐅᕕᐊᒃᓴᖃᖅᐸᒃᑐᓂᓪᓘᓐᓃᑦ; ᐅᕝᕙᓘᓐᓃᑦ 

(ᐲ) ᑎᑎᕋᖅᓯᒪᔪᒥᒃ ᑐᒃᓯᕋᐅᑎᒥᒃ ᐃᖃᐃᓕᓴᖅᑎᑦᑎᔨᒥᒃ ᐅᕝᕙᓘᓐᓃᑦ ᐱᔭᕆᐅᖅᓴᑎᑦᑎᔨᒥᒃ. 
 

(3) ᓂᐅᕕᐊᒃᓴᖃᖅᐸᒃᑐᖅ ᓯᕗᓂᐊᒍᑦ ᐊᖏᖅᑕᐅᔭᕆᐊᖃᕋᔭᖅᐳᖅ ᒥᓂᔅᑕᐅᑉ ᑐᒡᓕᐊᓄᑦ, 
ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ, ᐱᔭᕆᐊᖃᖅᑕᖓᓂᒃ(ᖏᓐᓂᒃ) ᑐᓂᓯᓚᐅᙱᑎᓪᓗᒍ 
ᐋᓐᓂᐊᕐᕕᓕᐊᖅᓯᒪᔪᒧᑦ. 

(4) ᐊᔪᖅᑎᑕᐅᙱᑦᑐᒥᒃ ᐃᓄᖕᒥᒃ ᓂᐅᕕᖅᑐᖃᖅᐸᑦ ᐱᔭᕆᐊᖃᖅᑕᖓᓂᒃ ᓄᓇᕗᑦ ᓯᓚᑖᓂ, ᓇᖕᒥᓂᖅ 
ᑲᒪᒋᔭᖃᕆᐊᖃᕋᔭᖅᑐᖅ ᐊᑭᓕᐅᑎᒃᓴᒧᑦ ᕿᓂᕆᐊᖃᕋᔭᖅᑐᒃᓴᐅᓪᓗᓂᓗ ᐊᑭᓕᐅᑎᒥᓄᑦ 
ᐅᑎᕐᕕᐅᔾᔪᑎᒃᓴᒥᒃ.  

(5) ᐃᑲᔫᓯᐊᒃᓴᐃᑦ ᒪᑯᓂᖓ ᐃᓚᖃᑐᐃᓐᓇᕆᐊᖃᖅᐳᑦ: 

(ᐄ)  ᓈᒻᒪᒃᓯᓕᖅᑎᑦᑎᓂᕐᒥᒃ ᐊᒻᒪ ᑕᑯᔭᐅᒃᑲᓐᓂᖅᐸᑦ ᑭᖑᓂᖓᒍᓪᓗ ᓈᒻᒪᒃᓯᓕᖅᑎᑦᑎᓂᖅ; 

(ᐲ)  ᖃᖓᑕᔾᔪᑎᖓᓄᑦ ᐊᒻᒪᓗ/ᐅᕝᕙᓘᓐᓃᑦ ᐅᓯᔭᐅᔾᔪᑎᖓᓄᑦ; 

(ᑏ)  ᑭᓱᓕᐅᕐᕕᖕᒧᑦ ᓴᓇᔭᐅᕙᖕᓂᖏᓐᓄᓪᓗ. 

(6) ᐱᖁᑎᒋᔭᐅᔪᖅ ᐊᑐᖅᑕᐅᔭᕆᐊᖃᕈᓐᓃᖅᐸᑦ, ᐋᓐᓂᐊᕐᕕᓕᐊᖅᓯᒪᔪᑦ ᖃᑕᙳᑎᖏᓪᓘᓐᓃᑦ 
ᖃᐅᔨᒋᐊᕆᐊᖃᖅᐳᑦ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔨᐅᕙᒃᑐᓄᑦ ᑎᑎᕋᕐᕕᖓᓄᑦ 
ᑲᖏᖅᖠᓂᕐᒥ ᑖᓐᓇ ᐱᖁᑎ ᐊᓯᖔᖓᓄᑦ ᐊᑐᖅᑕᐅᔪᓐᓇᕐᒪᖔᑦ ᖃᐅᔨᒋᐊᕐᓗᑎᒃ. 

 
3. ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᓂᖅ 

ᐃᓄᖕᒥᒃ ᐊᑭᓕᒐᒃᓴᖅᑖᖅᑐᖃᖅᐸᑦ, ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓇᓱᒍᓐᓇᑐᐃᓐᓇᕆᐊᓖᑦ 
ᐊᑭᓕᐅᑎᕕᓂᖏᓐᓂᒃ ᑎᑎᕋᖅᓯᒪᔪᓂᒃ ᓇᓕᖅᑲᖏᓐᓂᒡᓗ ᑐᓂᓯᓗᑎᒃ. 

 



 
ᐱᒋᐊᕐᑐᖅ:   ᓄᕙᐃᕙ 2007 
ᒪᒃᐱᒐᖅ 15 16-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

ᑐᓵᔾᔪᑎᓄᑦ ᐃᒡᒐᖕᓄᓪᓗ ᐃᑲᔫᓯᐊᒃᓴᐃᑦ 
 
1. ᐃᓐᓇᐃᑦ ᐃᖅᑲᓇᐃᔭᕐᕕᖕᒥ ᐃᑲᔫᓯᐊᖅᑖᖅᐸᒃᑐᑦ ᐊᔾᔨᐸᓗᖓᓂᒡᓘᓐᓃᑦ ᓇᓪᓕᐅᒃᑯᒫᖃᖅᑎᑕᐅᔪᑦ 

ᐃᓐᓇᐃᑦ ᐊᔪᙱᑎᑕᐅᔪᑦ ᑐᓵᔾᔪᑎᓄᑦ ᐃᒡᒐᖕᓄᓪᓗ  ᐃᖅᑲᓇᐃᔭᕐᕕᖕᒥᓂ ᐃᑲᔫᓯᐊᒃᓴᓄᑦ 
ᐊᔾᔨᐸᓗᖓᓂᒡᓘᓐᓃᑦ ᓇᓪᓕᐅᒃᑯᒫᖃᖅᑎᑕᐅᔪᑦ ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᓇᓱᖅᑳᕆᐊᖃᖅᐳᑦ 
ᓇᓪᓕᐅᒃᑯᒫᕆᔭᐅᔪᑎᒍᑦ. 
 

2. ᐊᖏᖅᑕᐅᓯᒪᔪᑦ ᑐᓵᔾᔪᑎᓄᑦ ᐃᒡᒐᖕᓄᓪᓗ ᐃᑲᔫᓯᐊᒃᓴᐃᑦ 

ᐃᓐᓇᐃᑦ ᐱᓇᔪᒍᓐᓇᖅᑎᑕᐅᕗᑦ ᐅᑯᓄᖓ: 

(1) ᑐᓵᔾᔪᑎᓄᑦ 

(ᐄ) ᑐᓵᔾᔪᑎᑖᖁᔭᐅᒍᓂ ᓯᐅᑎᓕᕆᔨᒧᑦ ᐃᖢᐊᖅᓴᐃᔨᒧᓪᓘᓐᓃᑦ, ᐊᑕᐅᓯᕐᒥᒃ 
ᑐᓵᔾᔪᑎᑖᖃᑦᑕᕐᓂᐊᖅᐳᑦ ᐊᕐᕌᒍ ᑕᓪᓕᒪᑦ ᐊᓂᒍᕌᖓᑕ. 

(ᐲ)  ᐋᓐᓂᐊᕐᕕᓕᐊᖅᓯᒪᔫᑉ ᑐᓵᔾᔪᑎᑖᕆᔭᕆᐊᖃᖅᑕᖓ ᐊᓯᔾᔨᖅᐸᑦ ᓱᓕ ᐊᑐᖅᑎᓪᓗᒍ, 
ᓯᕗᓂᐊᒍᑦ ᐊᖏᖅᑕᐅᓯᒪᔭᕆᐊᖃᕋᔭᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓗ ᑐᓵᔾᔪᑎᑖᒃᑲᓐᓂᕆᐊᖃᕐᓂᖓᓂᒃ.  

 
(2) ᐃᒡᒐᖅᑖᕐᓂᖅ ᐃᔨᓕᕆᔭᐅᓂᕐᓗ 

(ᐄ)  ᐊᑕᐅᓯᕐᒥᒃ ᐃᒡᒐᖅᑖᕈᓐᓇᕐᓗᑎᒃ ᑕᖅᑭᑦ 24 ᐊᓂᒍᕌᖓᑕ. 

(ᐲ)  ᐊᑕᐅᓯᐊᕐᓗᑎᒃ ᐃᔨᓕᕆᔭᐅᕙᒡᓗᑎᒃ ᑕᖅᑭᑦ 24 ᐊᓂᒍᕌᖓᑕ. 

(ᑏ)  ᐅᓄᕐᓂᖅᐹᒥ ᐃᑲᔫᓯᐊᖅᑖᕆᔭᐅᔪᓐᓇᖅᑐᖅ ᐃᒡᒐᐃᑦ ᐊᕙᓗᖏᓐᓄᑦ ᖃᔅᓯᐅᓂᖏᑦ 
ᐋᕿᒃᑕᐅᓯᒪᕗᖅ ᒥᓂᔅᑕᐅᑉ ᑐᒡᓕᐊᓄᑦ (ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ). 

(ᑮ)   ᐃᒡᒐᐃᑦ ᐊᓕᒍᖏᑕ ᐊᑭᓕᒫᖏᑦ ᓇᓪᓕᐅᒃᑯᒫᖃᖅᐳᑦ. 

(ᒌ)  ᐃᓐᓇᑐᖃᐃᑦ ᑲᒪᒋᔭᖃᕆᐊᖃᖅᐳᑦ ᐱᑐᐃᓐᓇᐅᙱᑦᑐᑦ ᐊᑭᖏᓐᓂᒃ ᓲᕐᓗ ᑖᖅᓯᑦᑕᖅᑐᓄᑦ 
ᓯᕿᓐᓂᖅᑐᖅᓯᐅᑎᓄᓪᓘᓐᓃᑦ ᐃᒡᒐᖕᓄᑦ. ᐱᑐᐃᓐᓇᐅᙱᑦᑐᓄᑦ ᐊᑭᓕᐅᑏᑦ 
ᐅᑎᖅᑎᑕᐅᓇᓱᒍᓐᓇᑐᐃᓐᓇᕆᐊᖃᖅᐳᑦ ᐃᔨᓕᕆᔨ ᐃᑲᔪᖅᑐᐃᒃᐸᑦ ᐱᔭᕆᐊᖃᖅᑕᖏᓐᓂᒃ 
ᑕᐅᑐᑦᑎᐊᙱᓐᓂᖓᓄᑦ ᐊᒻᒪ ᒥᓂᔅᑕᐅᑉ ᑐᒡᓕᐊᓄᑦ ᑎᒃᑯᐊᖅᑕᐅᓯᒪᔪᒧᓪᓘᓐᓃᑦ 
ᐊᖏᖅᑕᐅᓯᒪᓗᓂ. 

(ᒦ) ᑕᐅᑐᑦᑎᐊᙱᓐᓂᖓ ᐊᓯᔾᔨᖅᐸᑦ 24 ᑕᖅᑮᑦ ᐃᓗᐊᓂ, ᓯᕗᓂᐊᒍᑦ 
ᐊᖏᖅᑕᐅᓯᒪᔭᕆᐊᖃᖅᐳᖅ ᐃᒡᒐᖅᑖᒃᑲᓐᓂᕆᐊᖃᕐᓂᖓᓂᒃ. 

 
3. ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᔪᓐᓇᕐᓂᖅ 

ᐃᓄᖕᒥᒃ ᐊᑭᓕᒐᒃᓴᖅᑖᖅᑐᖃᖅᐸᑦ, ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓇᓱᒍᓐᓇᑐᐃᓐᓇᕆᐊᓕᒃ 
ᐊᑭᓕᐅᑎᕕᓂᖏᓐᓂᒃ ᑎᑎᕋᖅᓯᒪᔪᓂᒃ ᓇᓕᖅᑲᖏᓐᓂᒡᓗ ᑐᓂᓯᓗᓂ. 

 

 

 
 
 



 
ᐱᒋᐊᕐᑐᖅ:   ᓄᕙᐃᕙ 2007 
ᒪᒃᐱᒐᖅ 16 16-ᖑᓪᓗᑎᒃ 
ᐃᓱᓕᕝᕕᒃᓴᓕᒃ ᐅᕙᓂ:  ᒫᔾᔨ 31, 2012 

ᑭᒍᑎᓕᕆᔭᐅᓂᕐᒧᑦ ᐃᑲᔫᓯᐊᒃᓴᐃᑦ 
 
1. ᐃᓐᓇᐃᑦ ᐃᖅᑲᓇᐃᔭᕐᕕᖕᒥ ᐃᑲᔫᓯᐊᖃᖅᑐᑦ ᐊᔾᔨᐸᓗᖓᓂᒡᓘᓐᓃᑦ ᓇᓪᓕᐅᒃᑯᒫᕆᔭᐅᕙᒃᑐᒥ 

ᐃᓐᓇᐃᑦ ᑭᒍᑎᙳᐊᓄᑦ ᐃᒡᒐᖕᓄᓪᓗ ᐃᑲᔫᓯᐊᖅᑖᖅᑎᑕᐅᔪᓐᓇᖅᑐᑦ ᐃᖅᑲᓇᐃᔭᕐᕕᖏᑎᒍᑦ 
ᐊᔾᔨᐸᓗᖓᓂᒡᓘᓐᓃᑦ ᓇᓪᓕᐅᒃᑯᒫᖃᖅᑎᑕᐅᔪᑦ ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᓇᓱᖅᑳᕆᐊᖃᖅᐳᑦ 
ᓇᓪᓕᐅᒃᑯᒫᑎᒍᑦ. 
 

2. ᑭᒍᑎᙳᐊᓄᑦ ᐃᑲᔫᓯᐊᒃᓴᐃᑦ 

ᐃᓐᓇᐃᑦ ᐱᓇᔪᒍᓐᓇᖅᑎᑕᐅᕗᑦ ᐅᑯᓄᖓ: 

(ᐄ) ᑭᒍᑎᓕᕆᔾᔪᑕᐅᔪᖅ ᑭᒍᑎᓕᕆᔨᒧᑦ ᑎᑎᕋᖅᑕᐅᓯᒪᓗᑎᒃ ᓄᓇᕘᒥ ᑭᒍᑎᓕᕆᓂᕐᒧᑦ 
ᐊᑭᓕᕆᐊᓕᖕᓄᑦ ᑎᑎᕋᖅᓯᒪᔪᖁᑎᒋᔭᐅᔪᓄᑦ ᐊᕐᕌᒍᓕᒫᒥ ᐅᓄᕐᓂᖅᐹᒥ ᐋᖅᑭᒃᑕᐅᓯᒪᔪᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᑖᓐᓇ ᑭᒡᓕᖃᖅᑎᑕᐅᔪᖅ ᐃᓚᖃᖅᐳᖅ 
ᑭᒍᑎᙳᐊᓄᑦ ᐊᑭᓕᒐᒃᓴᙳᖅᑎᑕᐅᕙᒃᑐᓄᑦ; ᐊᒻᒪᓗ 

(ᐲ) ᐊᑕᐅᓯᕐᒥᒃ ᑭᒍᑎᙳᐊᖅᑖᖅᐸᒡᓗᓂ ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑕ ᑭᒡᓕᒋᑎᑕᐅᔫᑉ ᐃᓗᐊᒍᑦ 
ᖁᓛᓂ. 

 
3. ᐊᑭᓖᔾᔪᑎᒥᓄᑦ ᐅᑎᖅᑎᑦᑎᕝᕕᐅᔪᓐᓇᕐᓂᖅ 

ᐃᓄᖕᒥᒃ ᐊᑭᓕᒐᒃᓴᖅᑖᖅᑐᖃᖅᐸᑦ, ᐊᑭᓕᐅᑎᒥᓄᑦ ᐅᑎᖅᑎᑦᑎᕝᕕᐅᓇᓱᒍᓐᓇᑐᐃᓐᓇᕆᐊᖃᖅᐳᖅ 
ᐊᑭᓕᐅᑎᕕᓂᖏᓐᓂᒃ ᑎᑎᕋᖅᓯᒪᔪᓂᒃ ᓇᓕᖅᑲᖏᓐᓂᒡᓗ ᑐᓂᓯᓗᑎᒃ. 

 
 
 

 

 


